
Мамлакатимизда илк 
бор ташкил этилган 
“Буюк дашт саёҳати” 
республика марафон-
танлови якунланди. 11 
кунда 1200 чақирим ма-
софани босиб ўтган ма-
рафончилар Туркистон 
шаҳрида кутиб олинди.

-бет -бет -бет

2022 йил 1 октябрь, шанба. №107 (3160).

Вилоят ижтимоий-сиёсий газетаси

� Давлат раҳбари Қ. Тўқаев Халқаро шаҳмат фе-
дерацияси президенти Аркадий Дворковични қабул 
қилди. 

Президент Аркадий Дворковични Халқаро шаҳмат 
федерацияси (ФИДЕ) президенти этиб қайта сайлани-
ши муносабати билан табриклади.

� Қасим-Жўмарт Тўқаев раислигида Ислоҳотлар 
бўйича Олий кенгашнинг навбатдаги йиғилиши ўт-
ди. 

Тадбирда таълим соҳасидаги муаммолар муҳокама 
қилинди.

� Қозоғистон, Озарбайжон, Туркия ва Ўзбекистон 
илк бор қўшма ҳарбий машғулотлар ўтказди.

� Шимкент шаҳрида Ўзбекистон Давлат божхона 
қўмитаси делегацияси билан икки томонлама учра-
шув ўтди. 

Томонлар Қозоғистон ва Ўзбекистон Республикала-
ри Ҳукуматлари ўртасида божхона хизматлари вако-
латхоналарини очиш тўғрисидаги Битим лойиҳасини 
имзоладилар.

� Италиялик астронавт Саманта Кристофоретти 
Халқаро космик станция(ХКС)сини бошқарган би-
ринчи европалик аёл бўлди.

Саманта Кристофоретти итальян, инглиз, немис, 
француз ва рус тилларида эркин сўзлаша олади. У, шу-
нингдек, ЮНИCЕФ элчисидир.

� Қозоғистон БМТ рейтингида электрон ҳукумат-
ни ривожлантириш бўйича 28-ўринда.

� Қозоғистон ва Россия нефть ва газ соҳасидаги 
лойиҳаларни муҳокама қилди.

ҚИСҚА САТРЛАРДА

(Давоми 2-бетда).

Қозоғистон Республикаси Президентининг 
2022 йил 3 мартдаги 826-сонли “Ҳокимларнинг 
аҳоли билан учрашувларини ўтказиш тўғриси-
да”ги Фармонининг ижроси доирасида Туркис-
тон вилояти ҳокими Дархан Амангелдиули Са-
тибалдининг Сариоғоч тумани аҳолиси билан 
2022 йил 23 сентябрга белгиланган учрашуви  
7 октябрь куни соат 10.00да Сариоғоч шаҳри 
(Исмаилов кўчаси, 41 “А”), “Жеңіс” истироҳат 
боғида ўтади, вилоят ҳокимининг шахсий қабу-
ли 2022 йил 7 октябрь куни соат 11.00да “Халқ 
идораси” (Сариоғоч шаҳри, Исмаилов кўчаси, 
39 “А”) биносида ўтади.

Шунингдек, вилоят ҳокими Дархан Амангел-
диули Сатибалдининг Келес тумани аҳолиси 
билан учрашуви 2022 йил 7 октябрь куни соат 
14.00да “Жеңіс” истироҳат боғи (Абай қишлоғи, 
Рисқулов кўчаси)да ўтади, вилоят ҳокимининг 
шахсий қабули 2022 йил 7 октябрь куни соат 
15.00да “Келес тумани ҳокими девони” давлат 
муассасаси (Абай қишлоғи, Т. Рисқулов кўчаси)
да ўтади.

Қабулга аввалдан ёзилиш 8(72533) 5-98-99 
алоқа телефони ҳамда t.akimat@ontustik.gov.kz 
электрон почтаси орқали 2022 йил 5 октябрга 
қадар соат 9.00дан 19.00 оралиғида (тушки та-
наффус соат 13.00дан-15.00гача) амалга ошири-
лади.

Тегишли ташкилотларнинг иштирокини таъ-
минлаш ҳамда бевосита алоқа ўрнатиш мақса-
дида ариза берувчининг исми-шарифи, савол маз-
муни, манзилгоҳ, алоқа телефони ҳамда элект-
рон почта (бор бўлса) аниқ кўрсатилиши керак.

ВИЛОЯТ АҲОЛИСИ 
ДИҚҚАТИГА!

 
 

Чертсам сўзлар тилга кириб шўх торим,
Булбул каби сайрар мағрур дуторим.
Демагайсан аларни ҳеч бегона,
Созлар ичра ягонасан, сурнайим,
Қайғуларга бегонасан, сурнайим.

Сурнайчи-ю, сурнайларнинг сеҳри бор,
Куйга қўшган қалб қўри-ю меҳри бор.
Кўҳна сирли наволарга сирдошсан,
Созлар ичра ягонасан, сурнайим,
Қайғуларга бегонасан, сурнайим.

Боболарни селкиллатиб ўйнатган,
«Ёр-ёр»га жўр момоларни йиғлатган.
Келин-куёв юрагини ўйнатган,
Созлар ичра ягонасан, сурнайим,
Қайғуларга бегонасан, сурнайим.

Қаддинг ёғоч, қамишдан шўх тил чиқиб,
Санъаткорлар нафасидан жон битиб,
Гоҳ тановар, дилхирожга куйлаган,
Созлар ичра ягонасан, сурнайим,
Қайғуларга бегонасан, сурнайим.

Дилга сирли хонишларинг хуш ёқар,
Тўлқинланиб қалб, кўзлардан ёш қалқар,
Ноғора-ю, доирага жўр бўлган,
Созлар ичра ягонасан, сурнайим,
Қайғуларга бегонасан, сурнайим.

Ҳар кун бўлсин элда тўю-тантана,
Аждодлардан қолган удум-анъана,
Қизни олиб куёв томон узатган,
Созлар ичра ягонасан, сурнайим,
Қайғуларга бегонасан, сурнайим.

��Ўқиб, ёд олинг!

Собир ШОМУРОД 

Сурнайим

ДАВЛАТ РАҲБАРИ ҚАСИМ-ЖЎМАРТ ТЎҚАЕВ 
ИЧКИ ИШЛАР ВАЗИРИ МАРАТ АХМЕТЖАНОВНИ 

ҚАБУЛ ҚИЛДИ

Президентга вазирлик томонидан жорий йил 
бошидан амалга оширилган ишлар, шу жумладан, 
жиноятчиликнинг олдини олиш, уюшган жиноятчи-
ликка қарши кураш, шахсий таркибда интизом ва   қо-
нунийликни мустаҳкамлаш борасида амалга ошири-
лаётган чора-тадбирлар ҳақида маълумот берилди.

Қасим-Жўмарт Тўқаевга Қозоғистон халқига Макту-
бида белгиланган вазифалар ижроси ҳақида ахборот 
берилди. Хусусан, интернетдаги фирибгарлик, гиёҳванд 
моддаларнинг ноқонуний айланими ва уюшган жиноят-
чиликка қарши кураш кучайтирилди. Оилавий низолар-
дан келиб чиқадиган жиноятларнинг олдини олишга 
алоҳида эътибор қаратилмоқда.

Марат Ахметжанов Россия Федерацияси фуқаро-
ларининг мамлакатга келиши муносабати билан ички 
ишлар органлари томонидан кўрилаётган чора-тадбир-
ларга  ҳам тўхталиб ўтди.

Шунингдек, Давлат раҳбарига Ички ишлар вазирли-
гининг расмиятчиликдан халос бўлиш, иш жараёнини 
рақамлаштириш ва автоматлаштириш, ички тартиб-қои-
даларни қулайлаштириш борасидаги фаолияти ҳақида 
маълумот берилди.

Йиғилиш якунларига кўра, Президент мамлакатда 
ҳуқуқ-тартибот ва жамоат хавфсизлигини таъминлаш 
даражасини янада ошириш, миграция масаласини са-
марали назорат қилиш юзасидан қатор топшириқлар 
берди.

Akorda.kz. 

Ушбу қутлуғ айёмда сиз, заҳматкаш муаллимларга қалби-
миздаги юксак ҳурмат-эҳтиром ва эзгу тилакларни йўллай-
миз.

Сизлар жаҳондаги энг бебаҳо бойлик ва боқий меросни яратиш, уни 
халқимизга, ёш авлодимизга безавол етказиш йўлида чинакам фи-
дойилик намуналарини  намоён этиб меҳнат қилаётган улуғ инсон-
ларсиз. Бу улкан бойлик – ақл-заковат ва илм, бу ўлмас мерос – яхши 
тарбиядир. 

Тараққиётнинг тамал тоши ҳам, мамлакатни қудратли, мил-
латни буюк қиладиган куч ҳам илм-фан, таълим ва тар-
биядир. Демакки, Янги Қозоғистоннинг тақдири ҳам сизнинг 
қўлингизда. 

Сиз, азизларни қутлуғ байрамингиз билан табриклаб, 
барчангизга сиҳат-саломатлик, бахт-саодат, эзгу фаолия-

тингизда улкан муваффақиятлар, хонадонларингизга файзу бара-
ка тилаб қоламиз.

        ТАҲРИРИЯТ.

ТУРКИСТОН ВИЛОЯТИ АҲОЛИСИ ДИҚҚАТИГА!
2022 йил 20 ноябрда ўтадиган Президент сайловида овоз бериш учун фуқаро-

ларга ўз сайлов участкаси ҳақида зарур маълумотлар бериш мақсадида Telegram 
мессенжерида Туркистон вилояти аҳолиси учун махсус бот ишга туширилди. (https/
/t.me/tur saylaw bot) ва Туркистон вилояти ҳокимлигининг расмий сайтида эълон 
қилинди (https//tur.saylaw.kz).

Ушбу воситалар ёрдамида Сиз 2022 йил 20 ноябрда ўтадиган Қозоғистон Республи-
каси Президентининг сайлов куни овоз берадиган  сайлов участкаси ҳақида батафсил 
ахборот (рақами, манзили, алоқа воситалари) олишингиз мумкин .

Қўшимча саволлар бўйича 109 Call-марказига мурожаат қилиш мумкин. 109 Call-
маркази 24/7 тартибида иш юритади.

МИГРАЦИЯ 
МАСАЛАЛАРИ  ДОЛЗАРБ

Учрашув гуруҳи таркибига Қозоғистон Рес-
публикаси Маданият ва спорт вазири Даурен 
Абаев, «АMANAT» партиясининг ижроия котиби 
Асхат Ўралов, Туркистон вилоят маслаҳати ко-
тиби Қайрат Балабиев, Туркистон вилояти ҳоки-
ми ўринбосари Сакен Қалқаманов ва бошқалар 
кирди.

Мусобақада иштирок этиш учун Қозоғис-
тоннинг 19 вилоятидан чавандозлар таклиф 
этилди. 

Мусобақа ғолиби – Манғистов вилоятининг 
“Кўкмўйноқ” жамоаси 24 миллион тенгелик сер-
тификат соҳиби бўлди. Иккинчи ўринни эгал-
лаган Жетису вилоятининг “Жетису” жамоаси 
12 миллион тенге билан тақдирланди. Маррага 
учинчи бўлиб етиб келган Туркистон вилояти-
нинг “Терискей” жамоаси 9 миллион тенге – пул 
мукофотига сазовор бўлди.

Давлат раҳбари Қасим-Жўмарт Тўқаев Тур-
кистон вилоятига амалий ташрифи чоғида 
мазкур лойиҳанинг муҳимлигини, бош мақсад 
миллий спорт турларини замонавийлаштириш 
орқали маънавий юксалишга замин тайёрлаш 
эканини таъкидлади.

 “Буюк дашт саёҳати” марафон-танлови мам-

лакатнинг олти вилоятини (Астана шаҳри, Ақмў-
ла, Қарағанди, Улитов, Қизилўрда, Туркистон 
вилоятлари) қамраб олган биринчи умуммил-
лий пойгадир. Унда иштирок этаётган чавандоз-
лар Қозоғистоннинг муқаддас қадамжоларини 
зиёрат қилиб, туркий халқлар пойтахти – Тур-
кистон шаҳрига етиб келишди. Маррага етиб 
келган иштирокчиларни Туркистон вилояти жа-
моатчилиги олқишлаб, кутиб олди.

Ғолибларни Қозоғистон Республикаси Мада-
ният ва спорт вазири Даурен Абаев, «АMANAT» 
партияси ижроия котиби Асхат Ўралов, Туркис-
тон вилояти ҳокими Дархан Сатибалди, Миллий 
спорт турлари ҳамжамияти ижроия директори 
Бўлат Маханалин, Sportqory директори Асхат 
Сейсембеков қарши олди. От спорти мусобақа-
ларида ғолиб бўлган спортчиларга сертификат 
ва медаллар топширилди.

Тақдирлаш маросимида Қозоғистон Рес-
публикаси Маданият ва спорт вазири Даурен 
Абаев лойиҳа иштирокчиларининг жасорати ва 
бардошини баҳолаб, марафон анъанавий тад-
бирга айланишига умид билдирди. 

��Жаҳонда тенги йўқ пойга

“БУЮК ДАШТ САЁҲАТИ” 
ПОЙГАСИ ҒОЛИБЛАРИ 
ТАҚДИРЛАНДИ

Сиздан бошланур, 
асли тафаккур

БАЙРАМ МУБОРАК, АЗИЗ УСТОЗ�МУРАББИЙЛАР!

МАҚБАРАДАГИ 
ВАЗИЯТ НАЗОРАТГА 
ОЛИНДИ

ФАХРИЙЛАР 
ФАОЛЛИКНИ 
ОШИРМОҚДА

МИЛЛАТ 
ТАРБИЯСИНИНГ 
БУНЁДКОРЛАРИ

Сиёсат ва иқтисодиёт

Қасим-Жўмарт Тўқаев Абай вилоятига хизмат сафари билан борди.

– Давлат раҳбари раислигида ўтган 
Ислоҳотлар бўйича олий кенгашда 
2023 йили қурилиши бошланадиган 
мактаблар учун ер участкасини аж-
ратиш ва зарур инфратузилма билан 
таъминлаш юзасидан барча аниқ топ-
шириқлар берилди. Шу билан бирга, 
таълим сифатини яхшилаш масаласи 
ҳам  доимий эътиборда бўлиши  зарур, 
– деди вилоят ҳокими Дархан Сатиб-
алди.

2023-2025 йилларга мўлжалланган 
республика бюджети лойиҳасида уш-
бу мақсадга 400 млрд. тенгедан зиёд  
маблағ ажратилади. Лойиҳа доира-
сида очилган мактаблар замонавий 

фан кабинетлари, лабораториялар 
билан тўлиқ таъминланади. Туркистон 
вилоятида 900, 1200 ва 2000 ўринли 
мактаблар барпо этиш режаланган.  
86та  янги, қулай мактабда 60 мингдан 
зиёд боланинг таълим олиши учун 
барча шароитлар яратилади.

Туркистон вилоятида жами 983 
(жумладан 75та хусусий) мактаб бор. 
Сўнгги йилларда 83та янги мактаб 
фойдаланишга топширилди, ҳозир 
59та мактаб  барпо этиляпти.

Вилоят ҳокимининг 
 матбуот хизмати. 

Қарор қиламан:
1. Қозоғистон Республикаси олдидаги 

улкан муваффақиятлари ва алоҳида хиз-
матлари учун тақдирлансин:

Туркистон вилояти бўйича
I даражали ”Барыс” ордени билан:

Анарбек Ўнғарули Ўрман – Туркистон 
вилояти “Сув ресурслари-Маркетинг” МЧБ 
директори;

III даражали “Барыс” ордени билан:
Жарилқасин Азиретбергенули – меҳнат 

фахрийси, Туркистон вилояти;
“Парасат” ордени билан:

Қўйшибай Кўлбайули Арипбай – меҳнат 
фахрийси, Туркистон вилояти,

Нурғали Имажанов – Маданият ва спорт 
вазирлигининг  “Казреставрация” РДКнинг  
Туркистон филиали  меъмори;

“Ерен еңбеги үшін” медали билан:
Марина Анатольевна Лимаренко – “Юж-

ный Казахстан” вилоят ижтимоий-сиёсий 
газетаси таҳририяти” МЧБ директор – бош 
муҳаррири;

 “Шапағат” медали билан:
Пернебай Сапарбайули Аринов – “Қизил 

Аскер” умумий ўрта мактаби муаллими, 
Туркистон вилояти, Саврон тумани.

Шимкент шаҳри бўйича
“Парасат” ордени билан:

Бақтияр Байдуллаули Тайжанов –“Шым-
кент келбеті” – “Панорама Шымкента” газе-
тасининг  бош муҳаррири.

“Құрмет»  ордени билан:
Есенгелди Ибрагимули Бегешов – 

“2-сонли шаҳар касалхонаси” ДКК шифо-
кори;

Бауржан Абишули Байтанаев – Фан ва 
олий таълим вазирлигининг  “А. Марғулан 
номидаги Археология институти” ДКК бош 
директори.

“Ерен еңбеги үшін” медали билан:
Ксения Александровна Хан – “Шимкент 

шаҳар олий спорт маҳорат и мажмуавий 
мактаби” ДКМ спортчиси.

“Шапағат” медали билан:
Асема Мухтарқизи Усенова – Шимкент 

шаҳридаги “89-сонли IT мактаб-лицейи” 
тарбиячиси.

2. Мазкур Фармон имзоланган кундан 
эътиборан  кучга киради.

Қ. ТЎҚАЕВ,
Қозоғистон Республикаси Президенти.

Астана, Ақўрда,
2022 йил 26 сентябрь №1022.

“Юсуф ота” деҳқон хў-
жалиги раиси Аҳмаджон 
Султонов билан суҳбатда 
бўлдим.

– Даламиз ёнидан ер ос-
ти кабели ўтган. Қудуқ қа-
зисам, бирор кор-ҳол  рўй 
бермасин, деб,  ғўзани фа-
қат  ариқдан суғордим. Сув 
тақчил бўлди. Селитра ўта 
қиммат. Бир гектар пахтани 
комбайн билан тердириш 
60 минг тенге. Пахтанинг 
нархи деҳқоннинг фьючерс 
қарзларидан қутулиб, да-
ромад олиши учун харид 
баҳосининг тоннаси 500 
мингдан кам бўлмаслиги 
керак, – деди тажрибали 
деҳқон, ўзи каби минглаб 
пахтакорлар истагини из-
ҳор этаркан. Унинг бу так-
лифини деҳқон Абузоир 
Муҳаммедов ҳам қўллаб-
қувватлади.  

Олисдан терим комбай-
ни кўринди. Рулда тажри-
бали механизатор-теримчи 
Ғани Номуродов терилган 
оқ олтинни трактор тирка-
масига моҳирлик билан ағ-
дарди, бир тола пахта ҳам 
тўкилмади. Деҳқонларнинг 
маҳорати, қаноати, тажри-
басига тасанно.  

Фахрий отахон Ирисқул 
Аббосов билан Эски Иқон 
қишлоғи марказида Ғалим 
Пернешов раҳбарлик қи-
лаётган “Қазақстан мақ-
та” МЧБга қарашли пах-
та тозалаш корхонасига 
ташриф буюрдик. Корхона 
директори, доимий обуна-
чимиз Носириддин Зиёев 
жорий йилга жами 10 минг 

тонна пахта учун деҳқон-
ларга фьючерс асосида 
маблағ тарқатилганлигини 
таъкидлаб, бугунгача 2 
минг тонна оқ олтин корхо-
на хирмонларига уюлгани-
ни маълум қилди.

– Терим агрегатлари бир 
зум тинмайди. Агротехни-
ка талабларига кўра, те-
рим олдидан дефолиация 
қилиниб, ғўза барглари 
кимёвий усулда тўкилиши 
керак. Амалда бундай бўл-
маяпти. Шу боис корхонага  
ўтказилаётган ҳосилнинг 
намлиги юқори, орасида 
барг ва ғўзапоя чиқиндиси 
кўп. Бу омил пахтанинг 
сифатига таъсир кўрсата-
ди. Дефолиация гектарига 
13 минг тенгени ташкил 
этади. У амалга оширил-
са,  нур устига нур. Пахта-
нинг нархи қандай бўлиши 
Ливерпул жаҳон биржа-
сида аниқланади, – деди 
Носириддин Зиёев.

Корхона ҳовлисида пах-
та тозалаш корхонаси  жа-
моаси аъзолари билан 
мулоқотда бўлдик. Носи-
риддин Зиёев, Кулдариға 
Мейрман, Нилуфар Ҳай-
дарова, Муҳиддин Абдиев, 
Олимхон Абдумажидов, 
Мажид Бобоев, Қулаҳмад 
Абдуқодиров, Мухтор Ра-
сулов, Фозил Абдумажи-

дов, Абдунаби Абдумажи-
дов, Эҳсон Хонжоновлар 
доимий обуначиларимиз 
сафига қўшилди.

Ш. МАДАЛИЕВ.

Тасвирларда: учрашув-
дан лавҳалар.

Муаллиф суратга олган.        

ТАЪЛИМГА ЭЪТИБОР – КЕЛАЖАККА ЭЪТИБОР “Қозоғистон 
Республикасининг 

давлат мукофотлари 
билан тақдирлаш 

тўғрисида”ги Фармон

��“Оқ олтин – 2022” 

ПАХТАКОРНИНГ  ДАРОМАДИ МЕҲНАТИ 
ВА ХАРАЖАТЛАРИНИ ОҚЛАЙДИМИ? 

��Жаҳонда тенги йўқ пойга

(Давоми. Боши 1-бетда).

Та н т а н а д а  с ў з г а  ч и қ қ а н 
«АMANAT» партияси ижроия котиби 
Ас  хат Ўралов Дашт анъаналари ва 
Бу юк кўчманчилар маданияти қайта 
тик лангани билан табриклади.

– Бугун барчамиз Буюк Дашти-
мизни ҳайратда қолдирган муҳим 
воқеанинг гувоҳи бўлмоқдамиз. 
Пойтахтимизда 18 сентябрь куни 
“Буюк дашт саёҳати” биринчи рес-
публика марафон-танлови бошлан-
ди. Чавандозлар 11 кун давомида 
Буюк Даштни босиб ўтиб, бугун тур-
кий оламнинг маънавий пойтахти 
– Туркистон шаҳрига етиб келишди. 
Марафон иштирокчилари қадимда 
барча қозоқ қабилалари бирлашган 
Улитов замини бўйлаб сайр қилиш-
ди, Жўчихон ва Алашхон мақбара-
ларини зиёрат қилишди, Қозоқ хон-
лигининг биринчи пойтахти – Сўзоқ 
шаҳри ва Қоратов тоғларидан ўтиб, 
туркий маънавият бешиги – Туркис-
тон шаҳрини зиёрат қилишди. Улар 
Қозоқ Даштининг руҳини тўлиқ ҳис 
қилдилар. Лойиҳа ташкилотчилари 

ва танлов иштирокчиларига миннат-
дорчилик билдирамиз. Буюк Дашт 
бўйлаб бошланган пойга бардавом 
бўлсин, – деди Асхат Ўралов.

Туркистон вилояти ҳокими Дар-
хан Сатибалди ғолибларни қутлар 
экан, миллий спорт турлари мухлис-
ларини байрам билан табриклади.

– Бугун биз қозоқ маънавияти 
ва спорти ривожи учун жуда му-
ҳим тадбирга йиғилдик. Муқаддас 
шаҳарда Қозоғистонда илк бор 
“Буюк дашт саёҳати” республика 
марафон-танлови поёнига етди. Бу 
вилоятимиз учун улкан шарафдир. 
Туркистон жадал суръатлар билан 

ривожланмоқда, спорт иншоотлари 
сони ортиб бормоқда. Шу орқали 
минтақамизда спортчи ёшлар, чем-
пионлар кўпайиши аниқ. Икки ҳафта 
мобайнида қийинчиликларни мар-
донавор енгиб, юксак мақсад сари 
интилган барча иштирокчиларга 
алоҳида миннатдорчилик билдира-
ман. Улар 1200 чақирим масофани 
босиб ўтишди. Бу жасорат. Миллий 
қадриятларимизни улуғлаб, от спор-
тини ривожлантиришга қаратилган 
бундай лойиҳалар кўпаяверсин, – 
деди Д. Сатибалди.

Эслатиб ўтамиз, Қозоғистон Рес-
публикаси Маданият ва спорт ва-
зирлиги ҳамда “Буюк дашт саёҳати” 
жамоат жамғармаси ташаббуси би-
лан «АMANAT» партияси шафелиги-
да “Буюк дашт саёҳати” республика 
марафон-танлови сентябрь ойида 
бошланган эди. Пойгачилар 11 кун 
давомида 1200 чақирим йўл босиб, 
Туркистонга етиб келишди.

Вилоят ҳокимининг 
матбуот хизмати.

“БУЮК  ДАШТ  САЁҲАТИ”  ПОЙГАСИ 
ҒОЛИБЛАРИ  ТАҚДИРЛАНДИ

“Қулай мактаб” миллий  лойиҳаси бўйича Туркистон вилоятида 
86та мактаб барпо этиш режаланган. Президент  раислигида ўтган 
Ислоҳотлар бўйича олий кенгашда кўриб чиқилган “Қулай мактаб” 
умуммиллий лойиҳасини амалга ошириш масаласига кўра Туркистон 
вилоятининг  ҳокими Дархан Сатибалди соҳага масъул раҳбарларга 
аниқ топшириқлар берди. Янги намунадаги мактаблар барпо этиш, му-
ҳандислик тизимларини юритиш, педагог кадрлар билан таъминлаш 
ва қурилишини вақтида якунлаш юзасидан топшириқлар юкланди.  Бу 
орқали уч сменали, харобали, эскирган мактаблар сонини камайти-
риш кўзланган.

Саврон тумани бўйича пах-
тани энг кўп етиштирувчи, 
6880 гектар  пахтани  теришга 
киришган  Эски Иқон қишлоғига 
сафарим қишлоқ ҳокимлигидан 
бошланди. Ҳоким Дилшод Саидов 
тавсияси билан ташкилий бўлим 
мудири Турғун Аҳмедов, меҳ-
нат амалиётини ўтаётган олий 
маълумотли мутахассислар – 
Шаҳзод Набихонов ва Дилруҳ То-
жиметовлар ҳамроҳлигида пах-
тазорга йўл олдик. Вилоят оқсо-
қоллар кенгаши аъзоси, доимий 
обуначимиз Ирисқул Аббосов ҳам 
бизга йўлдош бўлди. Йўл-йўлакай 
деҳқоннинг кўкламги шудгор, те-
кислаш, жўяк олиш, чигит экиш, 
суғориш, ўғитлаш, ғўзага  ишлов 
бериш, ҳосилни пахта териш 
машинаси билан йиғиш, пахта 
тозалаш корхонасига етказиб 
бериш  нархлари ошиб кетганли-
ги боис ҳозирги нарх-наво деҳқон 
меҳнатини оқламаётганлиги ай-
тилди.

P.S. Об-ҳаво пахтакорларни қўллаб-қув-
ватлаётгандек, етиштирилган ҳосилни йи-
ғиштириб олиш учун хайрихоҳлик кўрсатмоқда. 
Хирмонга барака, муносиб даромад тилаб, хайр-
лашдик.

ҚР Ҳукумати Президент сайловини ўтказиш учун маблағ ажратишни бошлади.

ҚР Ҳукуматининг 2022 йил 26 
сентябрдаги “Туркистон вилояти-
даги айрим таълим ва маданият 
муассасаларига ном бериш ва қай-
та номлаш” тўғрисидаги 741-сонли 
қарорига кўра, Арис шаҳридаги 
2-сонли бошланғич мактабга Саға-
дат Нурмағанбетов, 3-сонли умумий 
ўрта мактабга Мухамеджан Тиниш-
байули, Арис шаҳрининг марказ-
лаштирилган кутубхона тармоғига 
Абай номи берилди. 

Жетисай туманидаги 12-сонли 
умумий ўрта мактабга Ал-Форобий, 
58-сонли умумий ўрта мактабга 
Мирзақадир Нурбаев, Мақтаарал 
туманидаги 36-сонли умумий ўрта 
мактабга Алихан Бўкейхан, 9-сон-
ли умумий ўрта мактабга Ахмет 
Байтурсинов, Ўтрор туман марказ-
лаштирилган кутубхона тармоғига 
“Ўтрор” номи берилди.

Саврон туманидаги 13-сонли 
умумий ўрта мактабига Аширбек 

Сиғай, 25-сонли умумий ўрта мак-
табга Собир Раҳимов, А. С. Пушкин 
номидаги Туркистон вилоят омма-
боп кутубхонасига “Фараб” илмий-
оммабоп кутубхона номи берилди. 
Арис шаҳридаги Амангелди номли 
умумий ўрта мактабига Майлиқўжа 
ақин, Арис шаҳридаги М. Маметова 
номли мактабга Ибирай Алтинса-
рин, Кентов шаҳридаги “Қозоғистон-
га 30 йил” номли 3-сонли кўп соҳа-
ли мактаб-гимназиясига Ўзбекали 
Жанибеков, Қазиғурт туманидаги 
“Бўлашақ” мактаб гимназиясига 
Қалаубек Турсинқулов, Қазиғурт ту-
манидаги “Кезенбулақ” умумий ўрта 
мактабига Егемқул Тасанбаев номи 
берилди.

Ўтрор туманидаги “Мингшунқир” 
умумий ўрта мактабига Рахманқул 
Бердибай, Тўлебий туманидаги 
“Алғабас” мактабига Садуақас Те-
мирбеков, Тўлебий туманидаги 
“Екпинди” умумий ўрта мактабига 

Тўлепбек Назарбеков, Саврон тума-
нидаги “Чўрноқ” умумий ўрта макта-
бига Ахмет Байтурсинули, Саврон 
туманидаги “Қизил-Аскер” умумий 
ўрта мактабига Жумабек Ташенов, 
Саврон туманидаги “Майдантал” 
умумий ўрта мактабига Айтекебий, 
Саврон туманидаги “Қизил жўл” 
умумий ўрта мактабига Қазибек-
бий, Саврон туманидаги “Тошоноқ” 
умумий ўрта мактабига Ўзбекали 
Жанибеков, Саврон туманидаги “Чи-
пон” умумий ўрта мактабига Ман-
шук Маметова, Саврон туманидаги 
“Чўбоноқ” умумий ўрта мактабига 
Тўлебий, Саврон туманидаги “Иқон” 
умумий ўрта мактабига Ал-Форобий, 
Саврон туманидаги “Эски Иқон” 
умумий ўрта мактабига Алия Мўлда-
ғуло ва, Саврон туманидаги “Дўстиқ” 
умумий ўрта мактабига Рахманқул 
Бердибай номи берилди.

Вилоят ҳокимининг 
матбуот хизмати.

Вилоят ҳокимининг би-
ринчи ўринбосари Арман 
Жетписбай Туркиянинг Koç 
Holding компанияси вакилла-
ри билан учрашди. 

Ҳоким ўринбосари Туркия-
нинг энг йирик молия-саноат 
компаниясининг фаолияти ва 
уларнинг вилоятимизда томат 
пастаси ишлаб чиқариш лойи-
ҳаси билан танишди. Туркиялик 

тадбиркор Ўзгур Ақкўлнинг таъ-
кидлашича, компания вилояти-
мизда қишлоқ хўжалиги соҳаси-
да қатор лойиҳаларни амалга 
оширишни режалаштирган.

Вилоят ҳокимининг биринчи 
ўринбосари Туркия билан ҳам-
корликнинг мамлакатимиз учун 
алоҳида аҳамият касб этишига 
тўхталиб, Туркистонда иш юри-
тадиган сармоядорлар ҳоким-

лик томонидан ҳамиша қўллаб-
қувватланишини таъкидлади.

Koç Holding Fortuhe Global 
500 тизимига киритилган Тур-
киянинг ягона компаниясидир. 
Koç Holding таркибида 113та 
компания, 90000 ходим ва 
14000 дилер ва агентликлар 
мавжуд. 

Вилоят ҳокимининг 
матбуот хизмати.

Туркистон вилоятида 315,6 
минг гектар ер участкаси давлат-
га қайтарилди. Буни Туркистон 
вилоятининг ер захираларини 
бошқариш департаменти раҳбари 
Алтинбек Мирзаев маълум қилди.

– ҚР Президенти Қ. Тўқаевнинг 
2022 йил 28 мартдаги топшириғига 
биноан Туркистон вилоятида 500 
минг гектар қишлоқ хўжалиги ер-
ларини қайтариш режаланди. Бу 
борада суд ва текширишлар орқали 
бугунги кунда 315,6 минг гектар ер 
давлат тасарруфига қайтарилди. 

Унинг 313,5 минг гектари яйлов, 2,1 
минг гектар обикор ер, – деди Ал-
тинбек Абдиқайимули.

Департамент томонидан жорий 
йилнинг 8 ойида 26 субъектга тек-
шириш ишлари юритилди. Бу бора-
да қонунбузарликлар аниқланиб, 
2712510 тенге жарима солинди. Ер 
қонунчилигининг бузилиши аниқ-
ланиб, 31 баённома тўлдирилди. 
Суд қарори билан қишлоқ хўжалиги 
мақсадидаги 7 ер участкаси эгалари 
541,4 гектар ер участкасини давлат-
га қайтарган.

Таъкидлаш жоизки, туман, ша-
ҳар ҳокимликлари билан 2021-2022 
йилларда 66 663,4 гектар ер участ-
каларига 123та танлов ўтказилди. 
Байдибек, Чордара туманлари ҳам-
да Кентов шаҳрида 31та ер участ-
каси (2742 гектар)ни олишда қонун 
талаблари бузилган. Йўл қўйилган 
камчиликларни бартараф этиш юза-
сидан туман, шаҳар ҳокимларига 
топшириқлар берилди.

Туркистон вилоят минтақавий 
алоқалар хизмати.

Тадқиқотлар асосида ёш-
ларни уй-жой билан таъмин-
лаш ягона дастурининг махсус 
лойиҳаси ишлаб чиқилади.

Тадқиқот ишларининг асо-
си «Жастар» илмий-тадқиқот 
институти томонидан махсус 
ўтказилган «Сизнингча, ёшлар 
ишончли ва ривожланишга 

қодир бўлиши учун нималар 
керак?» сўровида аниқланди. 
Саволнома иштирокчилари-
нинг 40,9 фоизи «Ўз уй-жойига 
эга бўлиши» деб жавоб бер-
ган.

«Отбасы Банк» вилоят ҳо-
кимликлари билан ҳамкор-
ликда ёшлар учун мустақил 

дастурларни йўлга қўймоқ-
да. Булар «Пойтахт ёшлари», 
«Алмати ёшлари», «Қарағанди 
ёшлари», «Аулиеата ёшлари», 
«Қўстанай ёшлари».

Яқин келажакда бундай 
дастур мамлакатимизнинг 
бошқа вилоятларида ҳам ишга 
туширилади.

Кредит бериш шартлари: 
дастлабки тўлов камида 10 
фоиз бўлиши керак, йиллик 
устама фоиз 5 фоиз, насия 
муддати 19 йилгача. 

Туркистонда Хожа Аҳмад 
Яссавий мақбарасининг тех-
ник ҳолатини ўрганиш бўйича 
ишчи гуруҳининг якуний йи-
ғилиши  ўтди.

Унда ҚР Президенти Девони 
раҳбарининг ўринбосари Аида 
Балаева, ҚР Маданият ва спорт 
вазири ўринбосари Нурғиса 
Дауешов, вилоят ҳокимининг 
биринчи ўринбосари Арман 
Жетписбай ва вилоят ҳокими 
ўринбосари Сакен Қалқаманов, 
вилоят маданият бошқармаси 
раҳбари Азимхан Қўйлибаев 
иштирок этди.

Мутасадди давлат муасса-
саларининг мажмуавий экс-
пертизалари ва олимларнинг 
фикр-мулоҳазалари тингланиб, 
мақбаранинг ҳолати муҳокама 
қилинди. Аида Ғалимқизи мақ-
бара биноси билан танишиб, 
мутахассисларнинг маъруза-
ларини тинглади. Учрашувда 
муаммоларни ҳал қилиш йўлла-
ри таклиф қилинди.

ҚР Маданият ва спорт вази-
ри ўринбосари Нурғиса Мурату-

ли Хожа Аҳмад Яссавий мақба-
расида юзага келган вазият ҳа-
қида ахборот бериб, ҳал қилиш 
йўлларини таклиф қилди.

2021 йилдан бошлаб мақба-
рада ободонлаштириш ишлари 
олиб борилганлиги сабабли 
ҳаво намлигини назорат қилиш 
имкони бўлмаган эди. Ҳозир 
қудуқлар очилиб, тозалаш иш-
лари юритилди, ҳар куни сув 
босимини ўлчаш имконияти 
яратилди.

Режага кўра, мақбарани 
асраш, фойдаланиш, тадқиқ 
этиш, муҳофаза қилиш, бошқа-
риш, молиялаштириш тадбир-
ларининг 2023-2027 йилларга 
мўлжалланган бошқарув-ре-
жасини ишлаб чиқиш, бош-

қарувчи муассаса сифатида 
Ҳазрат-Султон музей-қўриқхо-
наси зиммасига юкланган. Му-
зей-қўриқхона бу ишни шу йил 
якунлайди.

Шунингдек, олиб борилган 
илмий-тадқиқот ишлари нати-
жасида илмий-реставрация 
қилиш зарур бўлган ҳудудларни 
аниқлаш мақсади ҳам илгари 
сурилди. Мавсумий – ёз, куз, 
қиш, баҳор пайтларидаги ўзга-
ришларни тўлиқ қамраб олиш 
мақсадида бу ишлар “Қазқайта-
жаңарту” муассасаси томони-
дан амалга оширилади ва ре-
жага мувофиқ, келаси йилнинг 
март ойида якунланади. 

ҚР Маданият ва 
спорт вазирлиги.

Алмати индустриявий минтақаси-
да Chery, Chagan, Haval автомобилла-
рини ишлаб чиқарадиган завод барпо 
этиш режалаштирилган.

Компания автомобилларни фақат 
кичик ўлчамли усулда ишлаб чиқаради, 
кузовни пайвандлаш ва бўяш ишлари 
амалга оширилади. Бу борада Астана 
Моторс ва Хитой компаниялари ўрта-
сида учта меморандум имзоланди. Бу 
ҳақда Қозоғистон машинасозлик ишлаб 
чиқарувчилари форуми доирасида ҚР 
ИИРВ индустриявий тараққиёт қўмитаси 
раиси ўринбосари Ўлжас Сапарбеков 
маълум қилди, дея хабар беради вазир-
лик матбуот хизмати.

Автомобилсозликни ривожлантириш 
масалаларига бағишланган секция 
йиғилишида Ўлжас Сапарбеков соҳада 
амалга оширилаётган янги лойиҳалар 
ҳақида атрофлича ахборот берди. Бу-
гунги кунда Кореянинг Yongsan компа-
нияси билан Hyundai Аccent ва Hyudai 
Tucson русумли автомобиллар учун 
ўриндиқлар ишлаб чиқариш бўйича 
қўшма лойиҳа ишлаб чиқилмоқда.

Бундан ташқари, «МОТRЕХ» компа-

нияси билан «Hyundai Тrans Кazakhstan» 
заводида ишлаб чиқарилган Hyundai Аc-
cеnt, Hyundai Tucson, Hyundai Santa Fe, 
Hyundai Elantra русумли автомобиллар 
учун мулmтимедиа тизимларини ўрна-
тиш ишлари олиб борилмоқда. Бу ло-
йиҳалар иш ўринлари сонини ошириш 
имконини беради.

Машинасозлик саноатнинг техноло-
гик жиҳатдан энг мураккаб тармоқлари-
дан биридир. Бу соҳада битта иш ўрни 
яратилса, бошқа турдош тармоқларда 
олтита иш ўрни яратилади. Саноатнинг 
муҳим соҳаларидан бири автомобил-
созликдир.

– 2010 йил якунларига кўра, автомо-
билсозлик барча машинасозлик тар-
моқларининг атиги 5 фоизини ташкил 
қилган. 2021 йил якунларига кўра, авто-
мобилсозлик улуши 32,1 фоизгача ош-
ган. Жорий йилнинг биринчи ярмида бу 
кўрсаткич 37,5 фоизга етди. Натижада 
қисқа вақт ичида автомобиль ишлаб чи-
қарувчилар сони ортиб, мунтазам солиқ 
тушумларини таъминлайдиган тармоқ 
шаклланди, – деди Ўлжас Сапарбеков.

 Хабар 24.

– Пандемия Қозоғистоннинг фав-
қулодда вазиятлар билан курашга та-
йёргарлик кўришда жараёнлар ва маъ-
лумотларни рақамлаштиришга кўпроқ 
эътибор қаратишига туртки берди, 
– деди тадбир очилишида А. Ғиният. 
– Мамлакатимиздаги ривожланган 
IT-инфратузилмасига эга соғликни 
сақлаш давлат иншоотлари – тиббиёт 
муассасалари сони 5800тадан зиёд, 
яъни улар 98 фоизни ташкил этади. 

Жумладан, 98,2 фоизида тиббий ах-
борот тизимлари, шунингдек, 20дан 
зиёд мобил ва веб-иловалар жорий 
қилинган ҳамда улар ягона тизимга 
бирлаштирилган.

Аҳоли учун қулайлик яратиш мақ-
садида мижозларнинг хусусий каби-
нетларидаги eGov электрон ҳукумат 
порталида ва eGovmobille мобил 
иловасида қатор рақамли хизматлар 
жорий этилган. 

Шу кунларда рақамлаштириш  дои-
расида eHealth электрон соғликни 
сақлашнинг янги рақамли мажмуасига 
кўчиш бошланди.

Яқин келажакда тиббий видеолав-
ҳалар ва лаборатория таҳлиллари 
учун сақлагичлар барпо этиш, тиббий 
ташкилотлар орасида клиник маълу-
мотлар алмашиш хизматини ташкил 
этиш, давлат тиббиёт муассасаларини 
дори-дармонлар билан таъминлаш 

жараёнларини автоматлаштириш ре-
жаланмоқда. 

ҚР ССВнинг Электрон Соғликни 
сақлашни ривожлантириш департа-
менти директори Ф. Бекпўлатовнинг 
айтишича, вазирлик соғликни сақлаш-
ни рақамлаштиришни ривожлантириш 
юзасидан 2022-2025 йилларга мўлжал-
ланган учта стратегик устуворликни 
белгилади. Улар: тиббий хизмат олиш 
пайтида тенгликни таъминлаш, тиббий 

ёрдамнинг оммабоплигини ошириш, 
тиббий ёрдамнинг сифатини яхши-
лашдир.

Тадбирда Беларусь, Қирғизистон, 
Россия, Тожикистон ва Ўзбекистондан 
ташриф буюрган соҳа вакиллари ра-
қамлаштириш борасида ушбу респуб-
ликаларда амалга оширилаётган иш-
лар борасида маълумот алмашдилар.

Вилоят ҳокимининг 
матбуот хизмати.

��Соғликни сақлаш ва телетиббиёт

²АМКОРЛИК УФªЛАРИ ЁРªИН
ТУРКИСТОНДА МДҲДАГИ АХБОРОТ ТИЗИМЛАРИНИ РАҚАМЛАШТИРИШ ВА 

БИРЛАШТИРИШНИ РИВОЖЛАНТИРИШ МАСАЛАЛАРИ МУҲОКАМА ҚИЛИНДИ

Туркистон шаҳрида Мустақил Давлатлар Ҳамдўстлиги соғликни сақлаш соҳасидаги ҳам-
корлик Кенгашининг 35-юбилей йиғилиши доирасида ҚР Соғликни сақлаш вазири Ажар Ғи-
ният раислигида “Рақамли соғликни сақлаш ва телетиббиётни ривожлантириш” мавзуида 
давра суҳбати ўтди. Унда вилоят ҳокимининг ўринбосари Арман Сабитов, вилоят Жамоат 
соғлигини сақлаш бошқармаси раҳбари Марат Пашимов, МДҲ соғликни сақлаш соҳасидаги 
ҳамкорлик Кенгашининг аъзолари, МДҲ электрон соғликни сақлаш миллий тизимларини 
бирлаштириш масалалари бўйича ишчи гуруҳ аъзолари ҳамда Арманистон, Беларусь, Қо-
зоғистон, Қирғизистон, Россия, Тожикистон, Туркманистон ва Ўзбекистон, Жаҳон соғликни 
сақлаш ташкилоти Европа минтақавий бюроси, Евроосиё Тараққиёт банки рақамли ташаб-
буслар дирекцияси, шунингдек, МДҲ ижроия қўмитаси вакиллари иштирок этди.

САРМОЯ � ТАРАҚҚИЁТ КАЛИТИ

МАҚБАРАДАГИ 
ВАЗИЯТ НАЗОРАТГА 

ОЛИНДИ

��Жараён

��Брифинг

ТАРИХИЙ ШАХСЛАР НОМИ БЕРИЛДИ

БЕҚИЁС ҒАМХЎРЛИК ИФОДАСИ
ЁШЛАРНИ УЙ-ЖОЙ БИЛАН ТАЪМИНЛАШ ДАСТУРИ

 ЛОЙИҲАСИ ИШЛАБ ЧИҚИЛМОҚДА

«Жастар» ИТМ ва «Отбасы Банк» АЖ қозоғистонлик ёш-
лар учун уй-жой кредитининг қулай шартларини ва уй-жой 
шароитларини яхшилаш зарурлигини аниқлаш юзасидан 
ҳамкорликда тадқиқот ўтказади, деб хабар беради ҚР Ахбо-
рот ва ижтимоий тараққиёт вазирлигининг матбуот хизмати.

ЕР ДАВЛАТГА ҚАЙТАРИЛЯПТИ

АВТОМОБИЛЬ ЗАВОДИ 
БАРПО ЭТИЛАДИ



Шимкент шаҳридаги Қозоғистон халқи Ассамблеяси биносида Қозоғистон ва 
Ўзбекистон Республикалари ўртасидаги дипломатик алоқаларнинг 30 йиллиги-
га бағишланган “Марказий Осиёда халқаро муносабатларни ривожлантиришда 
Қозоғистон халқи Ассамблеясининг роли” мавзуида халқаро анжуман ўтди.

Мазкур сиёсий-тарихий анжуманда Қозоғистон халқи Ассамблеяси раисининг 
ўринбосари М. Азилханов, Қозоғистон Республикаси ўзбек этномаданият бир-
лашмалари раислари ҳамда Ўзбекистон, Тожикистон ва Қирғизистондан таш-
риф буюрган меҳмонлар иштирок этди.

Маданият ва маънавият

Россиядан Қозоғистонга ўта олмаётган фуқаролар учун яшил йўлак очилди.

Қозоғистон ва Ўзбекистон ўр-
тасида дипломатик муносабатлар 
ўрнатилганининг 30 йиллигига 
бағишланган тадбирда Қозоғистон 
халқи Ассамблеяси раисининг 
ўринбосари Марат Азилханов, 
Шимкент шаҳри ҳокими ўринбоса-
ри Шинғис Муқан, ҚР Парламент 
Мажлиси депутати Фахриддин 
Қоратоев, Ўзбекистон делегация-
си, “Ўзбек туризми”нинг 25 нафар 
ходими, таниқли санъаткорлар, 
ёзувчилар ва бошқалар иштирок 
этдилар. Уларнинг ўзбек этноси 
шаънига илиқ тилаклари, халққа 

хизмат қилишни шарафли бурч 
деб билган қатор таниқли инсон-
ларга топширилган ташаккур-
номалари, “Жамоат фидойиси” 
медали ва самимий дил изҳорлари 
гулдурос қарсаклар билан қарши 
олинди. 

ҚХА раисининг ўринбосари 
М. Азилханов Ўзбекистондан кел-
ган меҳмонларга эсдалик совға-
ларини топшириб, икки қардош эл 
ўртасидаги маънавий, маданий, 
иқтисодий алоқалар қандай ри-
вожланаётгани ҳақида гапириб 
берди.

– Қадимдан туғишган қозоқ ва 
ўзбек халқлари Туронни макон ту-
тиб, қийинчиликни ҳам, қувончни 
ҳам бирга баҳам кўрди. Бизнинг 
тарихимиз ҳам, орзу-истакларимиз 
ҳам муштарак. Қардошлигимиз 
тил билан томир отиб, анъанала-
римиз билан давом этмоқда, урф-
одатларимизга мос йўғрилмоқда. 
Қардош ўзбек халқи нафақат че-
гарадош қўшнимиз, балки жига-
римиздай туғишган. Барчангизга 
маълум, сўнгги йиллар мобайнида 
Қозоғистон ва Ўзбекистон ўртаси-
да дўстлик муносабатлари мус-
таҳкамланиб, янги даражага 
кўтарилди. Мустақиллик йил-
ларида икки давлат раҳбари 
кўплаб учрашувлар ўтказиб, 
қардошликнинг бебаҳо на-
мунасини, қўшничилик муно-
сабатларининг мустаҳкамли-
гини исботлашди. Қозоғистон 
ва Ўзбекистон ўртасидаги ма-
даний-иқтисодий алоқаларни 
ривожлантириш Сиз ва бизга 
юклатилган энг буюк вазифа. Бу 
борада келгусида ҳамкорликда 
амалга оширадиган тадбирлари-
миз етарли деб ўйлайман, – деди 
у.

Шунингдек, ҚР Парламенти 
Мажлиси депутати Фахриддин 
Қоратоев сўзга чиқиб, Қозоғистон 
Республикаси Парламенти Маж-

лиси раиси Э. Қўшановнинг таб-
ригини ўқиб эшиттирди, Икромжон 
Акром ўғлини 65 ёшга тўлиши му-
носабати билан табриклади. 

Миллатлараро муносабатлар 
ва маънавий-маърифий ишлар 
бўйича раис ўринбосари Азамат 
Тошев ҳам Икром Акром ўғлини 
қутлуғ ёши билан табриклаб, сов-
ға-саломларини топширди. 

– Миллатлараро тотувлик ва 
бағрикенгликни таъминлаш, хори-
жий мамлакатлар билан маданий-
маърифий алоқаларни кенгайти-
риш Президентимиз Шавкат Мир-

зиёев ташаббуси билан Ҳаракат-
лар стратегиясида устувор вазифа 
этиб белгиланган. Бугунги кунда 
Миллатлараро муносабатлар ва 
хорижий мамлакатлар билан дўст-
лик алоқалари қўмитаси мамлака-
тимизда фаолият юритаётган жа-
ми 150та миллий маданий марказ, 
38та дўстлик жамияти ва хорижда-
ги ватандошларнинг 38та жамияти 
билан ҳамкорлик қилмоқда. Мил-
лий маданий марказларнинг асо-
сий вазифаси мамлакат суверени-
тетини мустаҳкамлаш, давлатнинг 
ҳудудий яхлитлигини таъминлаш 
мақсадларига эришишдек олижа-
ноб ғоя атрофида миллатларни 
бирлаштириш орқали Ўзбекистон-
нинг барқарор тараққиётига ҳисса 
қўшишдан иборат экан, қардош 
Қозоғистон халқи билан азалий 
дўстлик ришталарини янада мус-
таҳкамлаш масаласи доимий эъти-
борда бўлади.

Байрам баҳона чегара ошиб 
келган санъаткорлар Ғиёс Бой-
тоев, Абдулла Шомағрупов, Элму-
род Зиёев ва бошқалар ушбу шу-
куҳли шодиёнага файз киритишди. 

“Дўстлик уйи”нинг киравериши-
да ўрнатилган сўрилардаги мил-
лий либослари ярашган нуроний 
отахонлар, ўзбек либосларини 
намойиш этган лобар қизлар, ама-
лий санъат намуналарини тақдим 

этган усталару чеварларнинг 
кўргазмаси ҳам мазкур тадбирни 
янада мазмунли этди. GES ўқув 
маркази (академ. директорлик 

эксперт Дилором Мирсолиева 
бошчилигида), Зиёмат Ҳусанов 
номли мактаб музейи, “Ленгер 

музқаймоғи” ва бошқа турли 
компаниялар, Шимкент шаҳри-
даги мактаблар, шу жумладан, 
109-сонли (директори Асқар 
Умаралиев), Ю. Сарёмий ном-
ли 107-сонли мактаб (директор 
Баҳодир Нуралиев), Муқимий 
номли 13-сонли мактаб (дирек-
тор Луиза Собирова), Абай Қу-
нанбаев номли хусусий мактаб 
(директор Жанна Буркулова), 
А. Исмоилов номли касб кол-
лежи (директор Гулчеҳра Ис-
моилова) ушбу кунда “Дўстлик 
уйи”га кўрк беришди. 

Байрам иштирокчиларига 
120 кг. палов ва “Балмуздақ” 
корхонасининг музқаймоқла-
ри тарқатилди. 

Шодиёна иштирокчила-
рининг тадбир ҳақидаги 
фикрлари билан қизиқдик. 

Тантанани Қозоғистон Республикаси ўзбек этномаданият бирлашмалари “Дўст-
лик” ҳамжамияти раиси Икромжон Ҳошимжонов очди. У давлат раҳбарлари – Қа-

сим-Жўмарт Тўқаев ва Шавкат Мирзиёевнинг мунтазам мулоқотлари дўстона ва са-
марали мазмун-моҳиятга эга эканлигини, икки томонлама муносабатларнинг барқарор 

ривожланишига кўмаклашаётганини, бу минтақавий барқарорликни янада мустаҳкамлаш-
нинг, Ўзбекистон – Қозоғистон ҳамкорлиги салоҳиятини намоён этиш ҳамда мамлакатларимиз 

ва халқларимиз ўртасидаги кўп асрлик дўстона, яхши қўшничилик анъаналарини қўллаб-қувватлаш-
нинг кафолатига айланганини таъкидлади.

ДЎСТЛИК РИШТАЛАРИ ВА 
ШИМКЕНТ ШАҲРИДА ЎЗБЕК ТИЛИ, МАДАНИЯТИ 

Анжуманни Қозоғистон ўзбек этнома-
даният бирлашмалари “Дўстлик” ҳамжа-
мияти раиси Икромжон Ҳошимжонов очди 
ва икки давлат ўртасидаги дипломатик 
алоқаларнинг самарали натижаларига 
тўхталди. 

Тадбирда Қозоғистон Республикаси Ах-
борот ва ижтимоий тараққиёт вазири Дар-
хан Қидиралининг анжуман иштирокчила-
рига табриги ўқиб эшиттирилди. «Бепоён 
заминимизда тақдир тақозоси билан бир-
лашган барча элатларнинг мустаҳкам бир-
лигини сақлаш, яхлит халқпарвар жамият 
пойдеворини мустаҳкамлаш барчанинг 
бурчи. Сизлардан қардош мамлакатлари-
миз ҳамкорлигини янада мустаҳкамлашга 
хизмат қиладиган янги ғояларни кутамиз», 
дейилади табрик матнида. 

Дастлабки сўз Қозоғистон халқи Ас-
самблеяси раисининг ўринбосари, ҚР Де-
вони ҚХА котибияти мудири Марат Азил-
хановга берилди.

– Қозоғистон ҳамиша халқнинг бир-
дамлиги, жамиятдаги тинчлик ва барқа-
рорликни барчасидан устун қўйиб келади. 
Марказий Осиё халқларининг ҳамжиҳат-
лиги ва ишончли муносабатлари бизнинг 
энг муҳим қадриятларимиз бўлиб, бугунги 
кунда у янада муҳим аҳамият касб эт-
моқда. Халқаро сиёсий масалаларда ҳам 
Қозоғистон ва Ўзбекистон бир-бирини 
қўллаб-қувватламоқда. Мамлакатларимиз 
БМТ, ЕХҲТ, Шанхай ҳамкорлик ташкилоти, 
МДҲ, Ислом ҳамкорлик ташкилоти каби 
қатор нуфузли тузилмалар билан самара-
ли ҳамкорлик қилмоқда. Айниқса, сўнгги 
йилларда Қозоғистон ва Ўзбекистон дав-
лат раҳбарларининг сиёсий иродаси ҳам-
да ўзаро интилишлари туфайли азалий 
дўстлик, яхши қўшничилик ва стратегик 
шериклик алоқаларини мустаҳкамлаш йў-
лида улкан натижаларга эришилди. Мар-
казий Осиё давлатлари орасида Қозоғис-
тон ва Ўзбекистон тинчлик ва тотувликни 
мустаҳкамлаш борасида ҳамкорликнинг 
устувор йўналишига эга.

Ушбу халқаро анжуманнинг Шимкент 
шаҳрида ўтаётгани бежиз эмас. Қозоғис-
тон ва Ўзбекистон давлатлари ўртасидаги 
алоқалар бугунги кунда барча соҳада из-
чил ривожланиб бормоқда. Айниқса, Шим-
кент шаҳрида иқтисодий ва гуманитар 
алоқалар мустаҳкамланиб, таълим, мада-
ният, маънавият соҳасида кенг қамровли 
ишлар амалга оширилмоқда. Учинчи ме-
гаполис – Шимкент шаҳри аҳолисининг 17 
фоизини ўзбеклар ташкил қилади. Улар 
она тилида таълим олади, газета ва жур-
наллар чоп этилади, ўзбек драма театрига 
эга. Бизни умумий тарих бирлаштиради. 
Ўзбекистон Қозоғистоннинг ишончли дўс-
ти, стратегик ҳамкоридир, – деди М. Азил-
ханов.

Анжуманда Ўзбекистон Республикаси 
Вазирлар маҳкамаси қошидаги миллатла-
раро муносабатлар хорижий мамлакатлар 
билан дўстлик алоқалари қўмитаси раи-
сининг ўринбосари Азамат Тошев сўзга 
чиқди. 

– Ўзбекистоннинг очиқ, дўстона ва 
прагматик ташқи сиёсати натижасида 
кейинги йилларда қўшни, яқин ва олис 
мамлакатлар билан мутлақо янги, соғлом 
сиёсий-иқтисодий ва маданий алоқалар 
йўлга қўйилган. Ўзбекистонда Абдураҳ-
мон Жомий, Махтумқули Фироғий, Абай, 
Чингиз Айтматов каби қўшни давлатлар-

нинг кўплаб таниқли шахслари, адабиёт 
намояндаларининг номи абадийлаш-
тирилиб, уларга чуқур ҳурмат-эҳтиром 
кўрсатилиши қардош халқларнинг тарихи, 
маданияти, маънавий қадриятлари, анъ-
ана ҳамда урф-одатларини ҳар томонла-
ма уйғунлаштиришга хизмат қилмоқда. 
Ўзбекистонда миллатлараро дўстлик ва 
тотувлик муҳити мустаҳкамланишига му-
носиб ҳисса қўшган маҳаллий зиёлилар 
ва хорижликларнинг меҳнатини муносиб 
тақдирлаш мақсадида “Халқлар дўстлиги” 
кўкрак нишони таъсис этилган. Миллат-
лараро муносабатлар соҳасидаги ривож-
лантириш “халқ дипломатияси” орқали 
икки томонлама алоқаларни янада мус-
таҳкамлаш мақсадида Қўмитанинг турдош 
ташкилотлари билан ҳамкорлик меморан-
думлари имзоланган. Мамлакатимизда 3,5 
миллионга яқин қозоқ миллатига мансуб 
ҳамюртларимиз истиқомат қилади, 376та 
қозоқ мактаби мавжуд. Улар яшаётган 

маҳаллалар “Обод маҳалла” дастурига 
киритилиб, кўркам қиёфа касб этмоқда. 
Қозоғистонда бошқа миллатлар қатори 
ўзбек халқига нисбатан чуқур ҳурмат ва 
эътибор учун ташаккур билдирамиз, – де-
ди Азамат Тошев. 

Шунингдек, анжуманда Ўзбекистон 
Республикасининг Қозоғистондаги Бош 
консули А. Фатхуллаев, Ўзбекистон Рес-
публикасининг ШҲТ халқ дипломатияси 
маркази директори Қ. Собиров, Ўзбе-
кистон қозоқ миллий маданият маркази 
раиси С. Усенов, “Ўзбекистон” миллий 
телерадиоканали мухбири, Ўзбекистон 
Давлат хореография академияси доценти, 
филология фанлари доктори Ҳ. Ҳамроева, 
Қирғизистон Республикаси Амир Темур 
жамоат жамғармаси бош директори Ж. 
Минолдоров ҳамда давлат ва жамоат ар-
боби Р. Холмуродов, М. Ауезов номидаги 
ЖҚДУ ректори Д. Қўжамжарова, “Дўстлик” 
ҳамжамиятининг кенгаш аъзоси З. Чолдо-
нов Қозоғистон ва Ўзбекистон Марказий 
Осиё минтақасида табиий бойликлари 
мўл, иқтисодий қувват захирасига бой, 
тарихи, маданияти муштарак мамлакат-
ларнинг бугуни ва келажаги ҳақида ўз 
фикр-мулоҳазаларини илгари суришди. 
“Ён қўшни – жон қўшни”лар ўртасидаги ях-
ши муносабатлар келажак авлодга ўрнак 
бўлиб, миллатлараро тотувлик, ўзаро ҳам-
корлик ҳар бир давлат етакчилари эътибо-
рида эканлиги таъкидланди. Анжуманда 
сўзга чиққанларнинг барчаси ўзаро меҳр-
мурувватга йўғрилган муносабатлардан 
мамнунлигини қайд этишди.

Қирғизистон Республикаси Ёзувчилар 
уюшмасининг халқаро муносабатлар бў-
йича котиби, Қирғизистон Республикаси 
Амир Темур жамоат жамғармаси бош ди-
ректори Ж. Минолдоров Икром Ҳошимжо-
новга “Мыкты калемгер” медалини тақдим 
этди. Шунингдек, Халқаро Қозоқ ижодий 
бирлашмаси президенти А. Нурманов, 
Шимкент шаҳри ҳокими М. Айтенов, Ўзбе-
кистон Республикаси Халқаро Амир Темур 
жамғармаси Бошқаруви раиси, халқ шои-
ри, профессор М. Али ташаккурномалари 
ҳамда ҚР “Білім-Өркеніет” миллий-инн-
новациявий илмий-тадқиқот марказининг 
“ҚР Құрметті азаматі” кўкрак нишонлари 
топширилди.

Мухтабар УСМОНОВА.
Тасвирларда: тадбирдан лавҳалар.

��Халқаро анжуман

Қадрли 
ватандошлар!
Бугунги тадбир 

иштирокчилари!

Барчангизни Парламент 
Мажлиси ва "AMANAT" пар-
тияси номидан қардош мам-
лакатлар – Қозоғистон ва 
Ўзбекистон орасида диплома-
тик муносабатлар ўрнатил-
ганига 30 йил тўлиши муно-
сабати билан чин қалбимдан 
табриклайман!

Халқимизда қадимдан “қо-
зоқ-ўзбек туғишган” деган 
гап бор. Ўзбек оғайнилар ту-
ғишганини олис сафарга куза-
таётганда “Ҳамроҳинг қозоқ 
бўлсин” дея фотиҳа қилиша-
ди. Қозоқ ўзбекни “Ўз оғам” 
деб ҳурмат қилади.

Буларнинг барчаси мамла-
катларимиз орасида илдизи 
теранда ётган тарихий ало-
қалар, дўстлик, қардошлиги-
мизнинг ёрқин кўринишидир.

Халқларимиз қанча-қанча 
қийинчилик даврларни боши-
дан ўтказган бўлса-да, ўр-
тадаги ўзаро ҳурматга дарз 
туширмай, истиқлол тонг 
отган фараҳбахш кунлардан 
тотувлигимиз тараққиёт-
нинг янги, мунаввар йўлига 
тушиб, расмий дипломатик 
муносабатлар ўрнатилди.

Элларимиз ўртасидаги 
алоқалар икки давлат раҳба-
рининг ишончли ҳамкорлиги 
натижасида жадал йўлга ту-
шиб, барча соҳаларда юксак 
даражаларга етди.

Айниқса, савдо-иқтисо-
диёт, ижтимоий-гуманитар, 
маданий йўналишдаги ютуқ-
ларимиз салмоқлидир.

Ҳозир Қозоғистон Прези-
денти Қасим-Жўмарт Кеме-
лули Тўқаев ва Ўзбекистон 
Президенти Шавкат Мир-
зиёев қўш мамлакат муно-
сабатларини янада юқори 
даражага олиб чиқишга куч 
сарфлашмоқда.

Бунга Ўзбекистонга рас-
мий сафари чоғида имзолан-
ган муҳим стратегиявий 
ҳужжатлар ёрқин далил де-
йиш мумкин.

Қозоғистонда ўзбек милла-
ти йирик этнослардан бири. 
Бизнинг мамлакатимизда 
ўзбек этносининг равнақи, 
маданий қадриятларининг 
ривожланишига барча имко-
ниятлар яратилган.

Ўз навбатида ўзбек эт-
носи вакиллари ҳам ҚР Пре-
зидентининг муҳим сиёсий 
ислоҳотларини амалга оши-
риш, ягона миллат бирлиги-
ни таъминлаш, Янги Қозо-
ғистонни биргаликда барпо 
этишга салмоқли ҳисса қўш-
моқдалар.

Бу минг асрлардан буён ав-
лоддан-авлодга мерос бўлиб 
келаётган қозоқ-ўзбек халқ-
ларининг синалган дўстлиги, 
ажралмас бирлиги тобора 
мустаҳкамланаётганининг 
ёрқин далилидир.

Тантанали тадбирни таш-
кил этишга ҳисса қўшган 
Қозоғистон ўзбек этномада-
ният бирлашмалари “Дўст-
лик” ҳамжами ятига миннат-
дорчилик билдираман.

Қ а р д о ш ха қ л а р и м и з г а 
тинчлик, бахт-барака ҳамда 
равнақ тилайман!

Ерлан ҚЎШАНОВ,
Қозоғистон Республикаси 

Парламент 
Мажлиси раиси.

Яқин қариндошлар нафақа жамғармасини бириктиришлари мумкин.

Шимкент шаҳрида “Марказий Осиё давлатлари 
халқларининг асосий мақсади” мавзуида давра суҳ-
бати ўтди.

Эртасига, "Дўстлик уйи" – Қозоғистон халқи Ас-
самблеяси биноси олдига карнай-сурнай садолари 
остида шаҳарликлар, узоқ-яқиндан меҳмонлар таш-
риф буюришди. Бадиий қисм аввалида Шимкент ша-
ҳар ўзбек драма театри актёрлари буюк мутафаккир 
Мир Алишер Навоий, соҳибқирон Амир Темур ҳамда 
улуғ файласуф Абай Қунанбаевнинг сиймосида 
чиқиб, барча меҳмонлар эътиборини жалб қилди. 
Тадбир аввалида Ўзбекистон делегацияси ва барча 
иштирокчилар Абай Қунанбаев ҳайкали пойига гул-
дасталар қўйишди.

Тадбир доирасида ташкил этилган кўргазмада ўзбек 
миллий пазандачилиги, миллий қадриятлар, урф-одат-
лар, миллий либослар, тўй билан боғлиқ қадриятлар 
намойиш этилди. Байрам оши барча иштирокчиларга 
тарқатилди.

Байрам шодиёналарида Ўзбекистондан келган қатор 
сайёҳлик фирма ва агентлик вакиллари ҳам ўз кўргаз-
малари билан иштирок этиб, мамлакатнинг муқаддас қа-
дамжолари, сайёҳлар кўплаб қадам ранжида қиладиган 
сўлим гўшалари ҳақида атрофлича маълумот беришди. 

Яна бир аҳамиятли жиҳати, Ўзбекистон Ёзувчилар 
уюшмаси номидан ташриф буюрган меҳмонлар “Дўст-
лик” ҳамжамиятига 5 мингта турли адабий-бадиий ки-
тоблар совға қилишди. Улар ўзбек мактабларига бепул 
тарқатилади. 

Шунингдек, “Ватандошлар” жамоат жамғармаси томо-
нидан ўтказилган викторина ғолиби Юлдузхон Жаҳонги-
рова ҳам 40та китобни қўлга киритди. 

Айниқса, Ўзбекистондан келган, эл севган санъат-
корлар, Ўзбекистон халқ артисти Гулбаҳор Эрқулова, 
Ўзбекистонда хизмат кўрсатган артистлар Ғиёс Бойтоев 
ва Абдулла Шомаъруфов, умидли хонандалар Дилмурод 
Отажонов ва “Ниҳол” мукофоти совриндори Ақлбек Пиё-
зовларнинг чиқишлари барчага манзур бўлди.

Тадбирда сўз олган фахрийлар “Қаерда аҳллик бўлса, 
шу ерда бахт бўлади, тинчлик-ҳамжиҳатлик бор жойда 
барака бўлади“, дея бот-бот таъкидлашди.

Дарҳақиқат, минтақамиз келажаги икки қардош давлат 
– Ўзбекистон ва Қозоғистоннинг олиб бораётган сиёсати-
га, улар ўртасидаги ҳамжиҳатликка боғлиқ. Анжуманда 
сўз олганлар ҳам мавзунинг шу жиҳатларини тилга олди-
лар. 

Шу куни ўзаро меҳрга, ҳурфикрликка йўғрилган му-
носабатларимиз дил изҳорларида зоҳир бўлди. Камина 
тадбир иштирокчиси ва қолаверса, Қозоғистон Респуб-
ликаси Туркистон вилоятида туғилиб, Қозоғистоннинг 
кенг даласида камол топиб, Ўзбекистонда олий маъ-
лумот олиб, шу бағри дарё миллатдошларим орасида 
ошиён топган ўзбек қизи бундай хайрли тадбирдан куч 
олиб, беихтиёр шеър қораладим. 

Икки кўзим – икки қароғим,
Ўзбек-қозоқ – икки чироғим,
Туркистонда порласа шоним,
Ўзбек элда яйрайди жоним.

Дўст-иноғим Қозоғистонда,
Чаман-боғим Ўзбекистонда.
Руҳ олсам мен кенгликлар аро,
Илҳом жўшар Тошкентда гўё.

Яссавийдан таралган шукуҳ,
Юрагимга бахш этади руҳ,
Ана шундай бахтли аёлман,
Икки халққа мўътабар жонман.

Салом билан келдим юртимдан,
Хушхабарлар елар ортимдан.
Омон бўлсин икки диёрим,
Ифтихорим, номусим, орим.

 Сайёра АБДУЛЛАЕВА, 
Ўзбекистон Республикаси Маънавият ва маърифат 

маркази мультимедия студияси мутахассиси, 
журналист.

РУБОБИМ
 ТОРИ ИККИДУР...

��Байрам таассуротлари

ВА АНЪАНАЛАРИ КУНИ КЕНГ НИШОНЛАНДИ

²АМЖИ²АТЛИК УЛУFЛАНГАН БАЙРАМ

Дилноза Ваҳобова, Сайрам туманидаги 
«Далабозор» мактаби ўқитувчиси:

– Кенг қамровли байрам кўпчиликка манзур 
бўлди. Санъатимиз ютуқларидан қувондим. 
Саҳна усталарининг чиқишларини алоҳида таъ-
кидлашни истардим. Келгусида ҳам турли йўна-
лишларни ҳисобга олган ҳолда халқ санъатига 
эътибор янада юксак бўлишига тилакдошман.

Ўсмонали ҚОДИРОВ, Тўлебий туман ўзбек 
этномаданият бирлашмаси раиси:

– Ушбу байрам Қозоғистонимизда ҳукм су-
раётган тинчлик-тотувликнинг рамзларидан 
бири сифатида муҳим. Бу каби тадбирларда ту-
манимиз аҳолиси доим фаоллик танитади, бай-
рамни ўтказишга салмоқли ҳисса қўшишга инти-
лади. Амалий санъат намуналари кўргазмасини 
уюштиришда, урф-одатларимизни намойиш 
этишда қатнашган фаолларимизга миннатдор-
чилик билдираман. 

Зарифжон ҚОДИРОВ, санъаткор:
– Бугунги байрам мен учун жуда мароқли 

бўлди! Уни шундай юксак даражада ташкил 
этган, ташрифи билан кўпчиликни қувонтирган 

эл оғаларига самимий миннатдорчилигимни 
билдираман. Юртдошларимиз олдида саҳнага 
чиқиш масъулиятли синовдек туюлади. Қарсак-
ларни эшитарканман, ҳали мукаммал санъаткор 
даражасига етмаган фарзандини қўллаётган 
халқимиздан миннатдорчилик ҳисси юрагимда 
туғён уради. 

Луиза СОБИРОВА, Муқимий номли 13-сон-
ли ўрта мактаб директори: 

– Ушбу байрамда мактабимиз жамоаси, ўқув-
чилари фаол иштирок этишди. “Паҳлавонлар” 

ва “Карнайчилар” гуруҳлари спорт ва 
санъатсеварларнинг олқишларига сазо-
вор бўлишди. Байрамда миллий қадрия-
тимизнинг калити бўлган келин салом, 
алла, тушов кесар, суннат тўйи каби 
удумлари намойиш этилди.

Мактабимиз «Баҳор» гуруҳининг 
раққоса қизлари ўзбекона лутф билан 
хиром айладилар.

Ушбу шодиёна мактабимиз раққо-
саларимизнинг либосларига ҳомийлик 
қилган Шуҳрат, Ғайрат Рўзиматов ва 
Тўйчи Тошхўжаевларга миннатдорчилик 
билдирамиз.

Давронбек ПИРНАЗАРОВ, меҳнат 
фахрийси:

– Қарноқ қишлоғидан Бекзод Ҳа-
бибов ҳомийлигида ташриф буюрган 
“Тарона” халқ чолғу асбоблари дастаси 
ва дорбозлар гуруҳига алоҳида миннат-
дорчилик билдирмоқчиман. Дорбозлик 

– жонбозлик, дейдилар. Санъатнинг бу тури 
бошқалар учун қизиқ томоша бўлса-да, дорбоз 
учун ҳаёт-мамот курашидир. Дорбозлар дор 
устига чиққанларида ёлғиз Аллоҳнинг шафқа-
ти-ю ўзларининг маҳоратига таяниб, жонларини 
гаровга қўйиб, ишқибозларга завқ улашадилар. 
Вилоятимиздан чиққан ёш дорбозлар ва олтин 
меросимиз ворисдошларига ижодий парвозлар 
тилайман. 

  А. АБДУФАТТОҲ,
 Б. ДЎСМАТОВА.

Қадрли анжуман 
иштирокчилари!

Сизларни “Қозоғистон халқи Ассамблеясининг 
халқаро муносабатларни ривожлантиришдаги ўрни” 
мазуидаги халқаро анжуманнинг муваффақиятли 
бошланиши билан чин дилдан табриклайман.

Юртимиздаги томири теран, тотувлик ва умум-
миллий ҳамжиҳатли Адолатли Қозоғистон юксалиши 
ҳамда унинг ҳар томонлама тараққий этишининг 
бош тамойилларидан бири ҳисобланади.

Бепоён заминимизда тақдирларини туташтирган 
барча этносларнинг тотувлигини сақлаб, ҳамжиҳат 
жамиятнинг асосини юксалтириш – барчамизнинг ин-
соний бурчимиздир.

Маълумки, қардош қозоқ ва ўзбек халқларининг ил-
дизи ягона, тарихи умумий, маънавий мероси, теран 
қардошлик муносабатлари ва икки мамлакатнинг 
ёрқин ва истиқболли келажакка покиза орзулари бир-
лаштириб келган. 

Бу борада анжуман иштирокчиларидан мамлакат-
ларимизнинг ҳамжиҳатлигини янада ривожланти-
ришнинг янги ғояларини кутиб қоламиз. Шу билан 
бирга, мазкур учрашув Ассамблеянинг халқаро ми-
қёсдаги янги қирраларини очиб беришига ишончимиз 
комил.

Учрашув ташаббускори Қозоғистон ўзбеклари 
этномаданият бирлашмаларининг “Дўстлик” ҳамжа-
миятига қардошлик алоқаларини мустаҳкамлаш йў-
лида қўшаётган улкан ҳиссаси учун миннатдорчилик 
билдираман.

Тадбир ташкилотчиларига, уларни қўллаб-қувват-
лаган иштирокчиларга ташаккуримни изҳор этар 
эканман, анжуман ишига муваффақиятлар тилайман!

Дархан ҚИ ДИРАЛИ.
Астана, 2022 йил.



Хожа Аҳмад Яссавий 1041 йилда Сайрам шаҳрида Иброҳим 
ота ва Қорасоч она номи билан машҳур бўлган Ойша хотун 
оиласида таваллуд топган. Ўша даврда Сайрам туркий халқ-
ларнинг тараққий этган илм-фан ва маданият марказларидан 
бири эди. 

Мамлакатимизга ҳар йили 25 млрд. АҚШ доллари миқдорида хорижий сармоя жалб этилмоқда.

Инсон ва жамият

Тадбирни туман ўзбек этно-
маданият бирлашмаси фах-
рий раиси Анормат Сартоев 
очиб, барчани байрам билан 
табриклади ва сўнгги вақт-
ларда дабдабага айланиб 
кетган тўйларни камхарж ўт-
казиш масаласига тўхталди. 
Бу масалада Камол Ўсмо-
нов, меҳнат фахрийси 
Режабуви Қоратое-
ва, туман маслаҳати 
депутати Дилмурод 
Ўмаров сўзга чиқиб, 
низом билан миллий 
анъаналарга ёт, одоб-
ахлоқ қоидаларига 
зид бўлган турли шоу, 
қўшимча расм-русум-
лар («ота чақириқ», 
«сеп ёйди», «қуда ча-
қирди», «куёв чақирди», «ке-
лин чақирди», «тоғора юбо-
риш», келин томоннинг куёвни 
уйида бир ёки икки хонани 
жиҳозлар билан тўлдириш ва 
ҳоказолар)ни бекор қилиш так-
лифини илгари суришди.

Р. Қоратоева тўйлар камха-
ражат, тартибли ўтказилиши 
масаласи бундан юз йиллар 
аввал ҳам долзарб бўлгани 
ҳақида куюниб гапирди. 

Ҳозирги вақтда тўйларимиз 
на Европа ва на Осиё тўйла-
рига ўхшаши, бачканалашиб 
бораётгани, тўйдан аввал аёл-
лар эрига бажариб бўлмай-
диган талаблар қўяётгани, 
натижаси бахтсизликка олиб 
келаётгани ҳақида мисоллар 
келтирди. Чунончи, бир оила-
нинг отаси тўй ташвишлари 
туфайли инсульт олиб, касал-
хонада вафот этганини айтди. 

Унинг фикрича, тўйдаги ор-
тиқча дабдаба, афсуски, ҳо-
зирга келиб, яна авж олган. 
Айрим фуқаролар дабдабали 
тўй маросимлари ва уларни 
ўтказишга сарфланган катта 
харажатлар оқибатида, қарзга 
ботиб қолмоқда. Ёки, четга 
чиқиб, меҳнат қилиб, катта қи-

йинчилик билан топган пулини, 
ватанига қайтгач, битта тўйга 
бир зумда сарфлаб юбормоқ-
да. Яъни пул топиш йўлини 
ўрганган шахс, маънавий жи-
ҳатдан қашшоқлигича қолмоқ-
да ва обрў-эътибор танқислиги 
ўрнини «кимўзар»га айланган, 
дабдабали тўй ва бошқа ма-
росимлар билан қоплашга 
уринмоқда.

А. Сартоев «орзу-ҳавас» 
тушунчаси шунчаки баҳонага 
айланиб қолганига урғу берди.

– Айниқса, аёлларимиз ора-
сида мана шу «орзу-ҳавас»га 
интилиш, у ёки бу жараённи 
кўз-кўз қилиш ва ўз оиласи-
нинг ижтимоий мақомини шу 
орқали кўтариш ҳолатлари 
афсуски, кўплаб учрамоқда. 
Тўйлар борасида фуқарола-
римиз фикрларини ўрганга-
нимизда, баъзи оилаларда 

тўйдаги «олди-берди»лар ма-
саласи мажбуриятдек бўлиб 
қолганлиги ва у бажарилмаса, 
қайсидир тараф ўзини камси-
тилгандек ҳис қилишини эшит-
дик, – деди у.

Дилмурод Ўмаров Қасқасу 
қишлоғида фахрийлар кен-
гаши қарори билан спиртли 
ичимликлар сотиш тақиқлан-
гани ва натижада овулда жи-
ноятчиликнинг камайганини 
айтди.

Туман маслаҳатининг со-
биқ депутати Камол Ўсмонов 
саломатлиги туфайли сўнгги 
йилларда жамоат ишларида 

иштирок эта олмай қолга-
нини айтиб, бугундан эъти-
боран эл корига камарбас-
та бўлишга тайёрлигини 
маълум қилди. 

Тўйларимиз турлича 
талқин қилинмоқда. Ким-
дир қатъий чоралар қабул 
қилиш керак, деса, яна 
кимдир тўй-маросимла-
ри ҳар кимнинг ўз шах-
сий иши, унга аралашиш 

инсон  ҳақ-ҳуқуқларини чек-
лаш билан баробар, дея фикр 
билдирмоқда. Бир қарашда 
шахсий кўринган масала нега 
ижтимоий масала сифатида 
талқин қилинаяпти? Чунки бу 
жамиятнинг маънавий муҳити-
га, жамиятдаги мезонлар, му-
возанат ўзгаришига қайсидир 
маънода таъсир қилаяпти. Шу-
нингдек, динда исрофгарчилик 
қораланади. Муқаддас дини-
миз кўрсатмаларида айтиляп-
тики: «Кибру-ҳавога берилиб, 
одамлар мени мақтасин, деган 
мақсадда ёзилган дастурхон – 
исрофдур», «Ортиқча еган луқ-
мангиз ҳам исрофдур». Ёки ин-
сонни ортиқча ғурур ва исроф 
энг катта хатоларга бошлаши 
ҳам ёзилган. 

 Отабой РАҲИМҒОЗИЕВ, 
 жамоатчи мухбиримиз.

Бўлажак Султон Орифин Аҳмад Яссавийнинг 
туғилган жойларини аниқлашда “Сарём” рисо-
ласидаги ушбу тўртлик ғоят муҳим аҳамиятга 
эгадир. Жумладан, унда шундай мисраларни 
ўқиймиз:

 Асли Сарём Туркистон,
 Хожа Аҳмад бундан чиққан.
 Яссида Ватан тутган,
 Шаҳри Сарём эмасму?
Шу заминда камол топган, аввал онасидан, 

сўнг отасидан айрилиб, етим қолган ёш Аҳмад 
илк маълумотини волидаси Қорасоч она – Ой-
ша хотундан, Яссида машҳур турк машойихи 
Арслонбобдан, Арслонбоб вафотидан сўнг эса 
Бухорода Юсуф Ҳамадоний, Шаҳобиддин Исфи-
жобийдан олади.

Хожа Аҳмад Арслонбоб ва Сайрамдаги етук 
олимлардан диний-илоҳий таълимлар билан 
бир қаторда турли дунёвий фанларни ҳам ўр-
ганган. Ёш Аҳмад доимо Муҳаммад (с.а.в) Пай-
ғамбарнинг “Илм эгалланг! Илм саҳрода – дўст, 
ҳаёт йўлларида – йўлдош, бахтиёр дақиқаларда 
– раҳбар, қайғули онларда – мададкор, одам-
лар орасида зебу зийнат, душманларга қарши 
курашда қуролдир”, деган сўзларини такрорлаб 
юрарди.

Хожа Аҳмад Яссавий ҳаёти, вафот этган 
йиллари ҳақида турли маълумотлар мавжуд. 
Жумладан, мавлоно Хусомиддин Сиғноқий 
“Хожа Аҳмад Яссавий 130 йил умр кўрган”, деб 
ёзади. Айрим маълумотларга кўра, у зоти ша-
риф пайғамбаримиз Муҳаммад алайҳиссаломга 
эътиқод юзасидан 63 ёшга кирганда ер остидаги 
ертўлада яшаб, қолган умрини илму ибодат, шо-
гирдларга билим бериш ҳамда ҳикматлар ёзиш 
билан ўтказганларки, бу ҳақда шоирнинг ўзи 
шундай дейди:

 Ер остиға қочиб кирдим нодонлардин,
 Илким очиб, дуо тилаб мардонлардин.
 Ғариб жоним юз тасаддуқ донолардин,
 Доно топмай ер остиға кирдим мано.
 Хожа Аҳмад Яссавий тахминан 125-130 ёш-

лар орасида, яъни 1166 йилда Яссида оламдан 
ўтган. Улуғ бобокалонимиз Жаҳонгир Амир Те-
мур 1395-1397 йилларда унинг қабри устига улуғ-
вор бино қурдирган бўлиб, у ҳамон ўзининг сало-

бати, кўркамлиги билан зиёратчиларни мафтун 
қилиб келмоқда.

Шоирнинг Яссавий тахаллуси билан қолдир-
ган адабий мероси асосан тўртликлардан ибо-
рат. Шунингдек, унинг адабий меросида ғазал ва 
маснавийлар ҳам мавжуд бўлиб, унинг аниқ ҳаж-
ми маълум эмас. Шоирнинг ўзи бу ҳақда шундай 
дейди:

Қул Хожа Аҳмад ҳар бир сўзинг 
             дардга дармон,
Толибларға баён қилсам қолмас армон.
Тўрт минг тўрт юз ҳикмат айдим 
             Ҳақдин фармон,
Фармон бўлса, ўлғунча сўзласам ман. 
Мазкур шеърнинг ғоявий йўналиши тасавву-

фона бўлиб, кишиларни бу дунёда пок, ҳалол, 
беозор, етим-ғарибларга меҳр-шафқатли бўлиб 
яшашга даъват қилишдан иборат. Бу йўлда ин-
сонлар ўзларини турли ножўя йўлларга бошлов-
чи нафсни жиловлашга чақиради.

Шоир бир шеърида “Менинг ҳикматларим кони 
ҳадисдур”, деб ёзади, яъни, унинг ҳикматлари 
мазмунини оят, ҳадислардаги эзгу фикрлар таш-
кил этади. У тасаввуф адабиётининг асосчиси 
сифатида қалбни покликка даъват қилувчи маъ-
рифатпарвар шоирдир.

Ўзбек адабий тилининг асосчиси, ўзбек шеъ-
рияти арбоби ҳазрат Мир Алишер Навоий “На-
сойим – ул муҳаббат” асарида Аҳмад Яссавийни 
“Хожа Аҳмад Яссавий – Туркистон мулкининг 
шайхул машойихидур. Мақомати олий ва маш-
ҳур, каромати матаволий (ҳайратланарли) ва 
номаҳсур (чегарасиз) эрмиш”, дея юксак баҳо 
бериб, ўзига устоз эканлигини таъкидлаб ўтади.

“Ўтмишсиз келажак йўқ”, деганларидек, ада-
биётимизнинг Аҳмад Яссавийдек забардаст 
намояндаларининг ҳаёти ва ижодини ўрганиб, 
унинг анъаналарини давом эттириш инсонийлик 
бурчимиздир.

 Ёрмуҳаммад МАДАЛИЕВ, 
 филология фанлари бўйича 

фалсафа доктори. 
 Нозима НИЁЗМАТОВА,

ЖҚПДУ ўзбек тили ва адабиёти 
факультетининг 2-босқич талабаси. 

Шу куни, кекса ёшдаги ин-
сонлар ҳуқуқларини ҳимоя 
қилиш бўйича уюшмалар то-
монидан турли оммавий тад-
бирлар, уларнинг жамиятдаги 
ўрнига бағишланган анжуман-
лар ўтказилади.

Бу байрам Қозоғистонда 
ҳам ҳар йили кенг нишонла-
нади. Унинг доирасида кекса-
ларни эъзозлаш тадбирлари 
ташкил этилиб, давлатдан 
бир марталик моддий ёрдам 
кўрсатилади, шунингдек, озиқ-
овқат саватлари ва санаторий-
ларга йўлланмалар топшири-
лади. 

ҚР Меҳнат ва аҳолини ижти-
моий муҳофаза қилиш вазир-
лиги тақдим этган статистик 
маълумотларга кўра, бугунги 
кунда мамлакатимизда 2 мил-
лион 236 минг кексалар – на-
фақа ёшидаги қариялар умргу-
заронлик қилишмоқда.

Халқимизда «Қариси бор 
уйнинг фариштаси бор» деб 
бежиз айтилмаган. Ёш авлод 
нуроний кексаларимиздан до-
нолик сабоқларини олади, 
уларнинг тажрибасига таяна-
ди ва ўзларида ахлоқий фази-
латларни сингдиришга ҳаракат 
қилади. 

Туркистон вилоятида 179 
633 нафар нафақа ёшидаги 
қариялар мавжуд. Уларнинг 
20 нафари Улуғ Ватан уруши 
фахрийлари бўлса, 4,8 минг 
нафари фронторти меҳнат-
кашлари. Нафақадорларга ҳар 
ойда 15,8 млрд. тенге миқдо-
рида нафақа тўланади. Ўртача 
нафақа миқдори (ягона пенсия 
жамғармасидан тўланадиган 

маблағларни ҳисобга олма-
ганда) 89 229 тенгени ташкил 
қилади. 

Вилоят туман ва шаҳарла-
рида 17та фахрийлар кенгаши 
фаолият юритмоқда. Жорий 
йилда Улуғ Ватан уруши фах-
рийларига Буюк Ғалабанинг 
77 йиллиги муносабати билан 
300 минг тенге моддий ёрдам 
сертификати, озиқ-овқат са-
ватлари ва вилоят ҳокимининг 
табрикномалари топширилди.

Вилоятда кексаларга ма-
ҳаллий бюджет ва ҳомийлар 
ҳисобидан коммунал хизмат-
ларга имтиёзлар берилиб, 
2241 меҳнат фахрийси ўзлари 
истаган газета ва журналларга 
обуна қилинади. 

«Ғамхўрлик» акцияси дои-
расида 10 минг нафардан зиёд 
меҳнат фахрийсига моддий 
ёрдам кўрсатилди. 

Бундан ташқари, кексалар 
учун ўтказиладиган кенг кў-
ламли тадбирлардан бири 
– «Фаол узоқ умр кўриш» мил-
лий лойиҳасидир. 

ҚР Меҳнат ва аҳолини иж-
тимоий муҳофаза қилиш ва-
зирлиги томонидан ўтган йили 
бошланган лойиҳа доирасида 
республиканинг барча ҳудуд-
ларида фаол узоқ умр кўриш 
марказларини очиш режалаш-
тирилган. Режага кўра, кек-
салар бўш вақтларини у ерда 
ўтказишлари мумкин. Марказ 
инглиз тилини ўргатиш, компь-
ютер саводхонлиги курслари, 
тиббий-жисмоний тарбия, рақс 
ва бошқа машғулотларни ўт-
казади.

 Вилоятимизда «Фаол узоқ 
умр кўриш» миллий лойиҳаси 

доирасида қарияларга хизмат 
кўрсатиш учун маҳаллий бюд-
жетлардан 4594 фахрийга 410 
млн. тенге ажратилган. Бугун-
ги кунда ушбу лойиҳа доира-
сида 10та марказ очилди (Же-
тисай, Мақтаарал, Ўрдабоши, 
Ўтрор, Келес, Сўзоқ, Тулки-
бош, Чордара туманлари, Тур-
кистон ва Арис шаҳарларида). 
Марказларда 167 ходим 7147 
одамга хизмат кўрсатмоқда.

Ёлғиз кексалар, ногирон-
лар ҳам давлат эътиборида. 
Президент топшириғига кўра 
нишонланадиган байрам ара-
фасида “Фахрийларни эъзоз-
лайлик” мавзуида тадбирлар 
режаси тасдиқланиб, туман ва 
шаҳар ҳокимларига йўлланди. 

Тадбирдан кўзланган мақ-
сад – кексаларнинг жамиятда-
ги ўрни ва ижтимоий фаолли-
гини янада ошириш, уларнинг 
муаммоларини манзилли ўрга-
ниш ва бартараф этиш. Режа 
кекса авлод вакилларининг 
бой ҳаётий тажрибасидан ои-
лалар ва қишлоқларда ижти-
моий-маънавий муҳитни бар-
қарорлаштиришда кенг фой-
даланиш, уларнинг юртимизда 
кечаётган жадал ислоҳотлар 
жараёнида фаол иштирокини 
таъминлашга хизмат қилади.

Режага кўра кексалар ҳам-
да фахрийлар учун байрам 
тадбирлари ташкил этилади. 
Ихтисослаштирилган тиббий 
ёрдамга муҳтож тоифа  тиббий 
кўрикдан ўтказилади.

 Вилоят ҳокимининг 
матбуот хизмати 

маълумотлари асосида.

Таваллуд кун ва янги уй 
шодиёнаси муносабати билан 
дастурхон атрофида Янги Иқон 
қишлоғидаги газетамиз обунаси 
жонкуярлари – қишлоқ ўзбек эт-
номаданият бирлашмаси раиси 
Ўсар Неъматуллаев, Саврон 
тумани ўзбек этномаданият 
бирлашмаси раиси Қурбонбой 
Ирисбеков, вилоят оқсоқол-
лар кенгаши аъзоси Бобожон 
Ёқубов, жамоатчи мухбиримиз 
Олим Қосимов ҳамда меҳнат 
фахрийси Ирисбек Иззатул-
лаевлар билан самимий ният-
ларимизни изҳор этдик. Аваз 
ака қадрдон курсдош оғасининг 
кифтига тўн ёпиб, иззат-икром 
кўрсатди. 

Қишлоқ имоми Абдуқодир 
Хидиралиев тиловат қилиб, 
юртга омонлик, элга маъмур-
лик тилади. Янги Иқон қишло-
ғининг собиқ ҳокими Азизхон 
Абдуғаффоров ҳамда Саврон 
тумани ўзбек этномаданият 
бирлашмаси раиси Қурбонбой 
Ирисбеков ва фидойи обуна-
чиларимиз Мирсоли Ўрмонов-
га «Ерен еңбегі үшін» кўкрак 

нишони ҳамда Саврон тумани 
ҳокими Ғани Рисбековнинг та-
шаккурномасини тақдим этди. 
Янги Иқон қишлоғи аҳолиси, 
тадбир иштирокчилари ушбу 
мукофотлар билан муборакбод 
этишди. Қариндоши Мирзахон 
ака  «Иқон тарихи»  рисоласини  
тақдим этди. 

Мирсоли ака жамоа хўжа-
лигида 50 йил ҳайдовчи сифа-
тида самарали меҳнат қилган. 
Бирон марта йўл-транспорт 
ҳодисасига йўл қўймаган моҳир 

ҳайдовчи. Умр йўлдоши, қаҳ-
рамон она Ойимхон Бобохон 
қизи  билан қобил фарзандлар 
– Алишер, Клара, Баҳодир, 
Шоҳсанам, Абдуқодир, Фарҳод, 
Сергей, Холиқизларни тарбия-
лаб, невара-эвара, чевара кўр-
ган пири бадавлат оила соҳиби. 
Мирсоли аканинг ўғли Фарҳод 
Жамбил вилоятининг Мерке 
туманида тажрибали шифокор 
сифатида танилиб, эл эътибо-
рини қозонаётганини фахр ила 
таъкидлади.

90 ёш сари одимлаётган 
Бобожон ҳожи Ёқубов қўлла-
рини дуога очиб, элга, юртга 

омонлик, саломатлик ҳамда 
Мирсоли ака хонадонига сао-
дат тилади. Мирсоли Ўрмон 
ўғлининг янги уй шодиёнасига 
келган барча қариндош-уруғ, 
ҳамқишлоқ, ҳамкасб, дўст-би-
родарларни «Жанубий Қозоғис-
тон» газетасига фаол обунага 
чорлаймиз.

Ш. МАДАЛИЕВ.
Тасвирларда: тадбирдан 

лавҳалар.
Муаллиф суратга олган.

«Тўй ва таъзияға сарф қиладур-
ғон оқчаларимизни биз илм ва дин йўли-
ға сарф этсак, Оврўполардек тараққий 
этармиз ва ўзимизда, динимизда обрўй 
ва ривож топармиз. Йўқ, ҳозирғи ҳоли-
мизда давом этсак, дин ва дунёға зил-
лат ва мискинатдан бошқа насибамиз 
бўлмайди».

 Маҳмудхўжа БЕҲБУДИЙ.
 «Оила» журнали, 1915 йил.

1 октябрь – Халқаро 
қариялар куни. Бу куни 
жаҳондаги барча мамла-
катларда нуронийларга 
эҳтиром кўрсатилиб, тур-
ли соҳалардаги хизмат-
лари учун уларга ҳурмат 
бажо келтирилади.

Ушбу сана БМТ Бош 
ассамблеясининг 45-сес-
сиясида (1990 йил 14 де-
кабрь) Халқаро қариялар 
куни деб эълон қилинди.

��Бугун – Халқаро қариялар куни��Халқаро анжуман олдидан

��Обуначиларимиз орасида 

ЭЪЗОЗИМИЗДАСИЗ, 
АЗИЗ НУРОНИЙЛАР!

АҲМАД ЯССАВИЙ – 
БУЮК ДАҲО

ЯНГИ ИҚОНДА 
ЯНГИ УЙ 

ШОДИЁНАСИ
Фаол обуначиларимиз Аваз Айметов, Ху-

дойберган Холметов ҳамроҳлигида Қурбон-
бой Ирисбековнинг автомашинасида Янги 
Иқон қишлоғига йўл олдик. Аваз аканинг қадр-
дон курсдоши Туркистон индустриал педаго-
гика техникумида ўтган асрда бирга таҳсил 
олган 82 ёшдаги Мирсоли Ўрмоновнинг хона-
донига ташриф буюрдик. 

ФАХРИЙЛАР ФАОЛЛИКНИ 
ОШИРМОҚДА

Тўлебий туман ўзбек этномаданият 
бирлашмаси шафелигида Султонработ 

қишлоғида Халқаро қариялар кунига ба-
ғишланган тадбир ўтди. Тадбир ташкилотчилари – қишлоқ 
имомлари ва тадбиркор Камол Ўсмонов.

Туман ўзбек этномаданият бирлашмаси раиси ўринбо-
сари Элмурод Абдукаримов ташкил этган байрам дастур-
хони устида долзарб мавзудаги масалалар кўтарилди. 



Мамлакатимизда имтиёзли автонасия бериш ноябрь ойида бошланади.

Бутун умрини тиббиёт соҳаси-
га бағишлаган Мурод Айваз ўғли 
Грузияда таваллуд топган, тақ-
дир тақозоси билан юртимизга 
келиб, Тулкибош туманида ўрта 
мактабни тамомлагач, Алмати 
шаҳридаги тиббиёт институтида 
таҳсил олган.

У 36 йил мобайнида Сайрам 
қишлоқ касалхонасида бош ши-
фокор лавозимида ишлади. 
Касалхонани малакали кадрлар 
билан таъминлаш, моддий-тех-
ника базасини кенгайтириш, 
ўринлар сонини кўпайтириш, ян-
ги бўлимлар очиш, беморларга 
малакали хизмат кўрсатиш бо-

расида самарали хизмат қилди.
Рафиқаси Гулзор ая (Аллоҳ 

раҳмат қилсин!) билан бирга 
олти фарзандни тарбиялаб, воя-
га етказган. Ўғиллари Шавкат, 
Шароф, Ғариб ва қизи Флюра 
ота касбини давом эттиришмоқ-
да. Отахоннинг ҳалол меҳнати 
юқори ташкилотлар томонидан 
муносиб тақдирланган. 

Шукурки, бугунги кунда у фар-
зандлари ва 20 нафар набира 
ардоғида бахтли умр кечирмоқ-
да.

Орамизда шундай қалби пок, 
эл-юрт назарида бўлган отахон-
ларнинг борлиги қувончимиз. 

Байрам кунида у ўзи билан бир-
га узоқ йиллар хизмат қилган 
ҳамкасблари Анормат Аҳмадқу-
лов, Шомурод Ҳасанов, Акмал 
Иброҳимов, Азиза Тўламетова, 
Раҳима Расулметова каби тиб-
биёт ходимларининг номини 
ҳурмат билан тилга олади. 

И. ТОЖИБОЕВ. Мазкур муассаса 
тарбияланувчилари 
қозоқ, ўзбек, рус ва 
инглиз тилларидаги 
шеърларни бийрон 
ўқиб, қўшиқ куйла-
дилар. Жажжи ўғил-
қизлар ижросидаги 
жозибали рақслар 
ҳам эътибор қозон-
ди. 

Тадбир меҳмон-
лари – ота-оналар 
“Байтерек” гуруҳи 
тарбиячилари Дил-
фуза Мадўмарова 
ва Феруза Мирў-
мароваларга мин-
натдорчилик изҳор 
этишди.

З. АҲМАДЖОНОВ.
Тасвирда: тад-

бирдан лавҳа.

Она – оила чироғи. Кўнгил-
лар хотиржамлиги, фарзанд-
лар бахту камоли, хонадонлар 
орасталиги бевосита унга боғ-
лиқ. Демакки, миллат истиқбо-
ли оналар қўлида.

Туркистон шаҳри, Бирлик да-
ҳасида истиқомат қилувчи Раъ-
но ая Бухорбоева ана шундай 
юксак эътирофларга сазовор 
оналардан. Меҳнат фаолиятини 
Кентов шаҳар почта бўлимида 
бошлаган қаҳрамонимиз шаҳар 
почта бўлимида биринчи ЭВМ 
машинасини бошқарди, ахборот 
асри янгиликларини биринчилар 

қаторида қарши олди. Кейинча-
лик Кариз қишлоғига келин бў-
либ тушгач, кўп йиллар болалар 
боғчасида бош ошпаз бўлиб иш-
лади. Унинг собиқ тарбияланув-
чилари ҳанузгача Раъно аянинг 
ҳолидан хабар олиб туришади. 
Яқинда Туркистон шаҳар оқсо-
қоллар ҳайъати аъзоси, Бирлик 
қишлоғи бийларидан бири – 
Равшан Исоқов ая хонадонига 
ташриф буюриб, унга совға-
саломлар ва “Оламнинг асили” 
медалини топширди. Мукофот 
муборак бўлсин! 

Раъно Раим қизининг умр 

йўлдоши, таниқли ҳажв устаси, 
актёр ва режиссёр, Бутунитти-
фоқ халқ ижодиёти фестивали 
лауреати, Қорачиқ қишлоқ ўзбек 
халқ театри фаолиятида бе-
такрор роллари билан из қол-
дирган санъат устаси Бобохон 
Бухорбоев халқимизнинг асл 
ўғлонларидан бири эди. Улар 
беш фарзандни муносиб вояга 
етказишди. Ўғиллари Қаҳрамон 
– таниқли хонанда, Дилшод – 
фермер, Фарҳод – уста-ҳунар-
манд, сухандон, ҳажв устаси, 
Фаррух ғижжакни маромига ет-
казиб чалибгина қолмай, мусиқа 
асбобларини таъмирлаш билан 
ҳам шуғулланади, Дилнур – су-
хандон. Оилада бирин-кетин 
вояга етаётган неваралар ҳам 
нафақат аъло ўқишлари билан, 
балки санъатга ошуфта вояга 
етаётганлари билан бувижони-
сини хушнуд қилади. Раъно аяга 
узоқ умр, сиҳат-саломатлик ти-
лаб қоламиз. 

Саид ХАЙРУЛЛОҲ.
Тасвирда: Раъно аяни қут-

лаш чоғида.

Туркистон шаҳри, Бирлик мавзесида истиқомат 
қилувчи 86 ёшли Бектош ота Султонқулов собиқ 
почта ходими. Газета-журналлар ва нафақа пулла-
рини ўз вақтида эгаларига етказиб бериб, эл ора-
сида обрў-эътибор қозонган. 

– “Дўстлик байроғи” – “Жанубий Қозоғистон” газе-
таси дунёга келган илк кундан унга ошноман. Илк бор 
маҳаллий газетани қўлимизга олганимизда, беҳад 
қувонгандик, ёши улуғларимизнинг таъсирлангани ҳа-
нуз ёдимда. Газета – фикр доирамизни кенгайтиради. 
Барча ўзбекзабон газета-журналларни ўқийман ва 
бошқаларни ҳам шунга ундайман, – дейди отахон. 

Бектош ота бугун невара-эваралари қуршовида 
умргузаронлик қилмоқда. Умр йўлдоши, бир кунда 
200-250 кг. пахта терган таниқли теримчи Ҳуйриш Аб-
дужаббор қизи 2019 йили оламдан ўтди. Қизлари Са-
намой ва Роҳатой, ўғиллари Дадахон ва Аъзамхонлар, 
неваралари отасининг ҳолидан деярли ҳар куни хабар 
олиб, унинг дуоси ила ишга отланадилар. Айниқса, 
келини Сайёрахондан отахон беҳад миннатдор, иссиқ-
совуғидан хабар олиб, доимо озода кийиниб юришига 
шароит яратиб берган. 

Яқинда Туркистон шаҳар оқсоқоллар ҳайъати аъ-
золари Равшан Исоқов ва Икматулла Абдалимовлар 
унинг ҳолидан хабар олиб, “Халқ ҳурмати” медалини 
топширдилар. Мукофот муборак бўлсин! 

С. ТУРСУНМАТОВ.
Тасвирда: Бектош ота невара-эваралари давраси-

да. 

Балалардың денсаулығы – ел дамуы-
ның маңызды басымдықтарының бірі. 
Сондықтан мемлекет есебінен МƏМС 
жүйесінде жеңілдік санат ретінде сақтан-
дырылған. Тегін медициналық қызметтер 
балаларға қормен шарт жасасқан медици-
налық ұйымдар тарапынан көрсетіледі.

Мектеп оқушылары мен мектепке дейінгі 
мекемелердің медициналық қамтамасыз еті-
луін ұйымдастыру туралы ойлайтындар аз. 
Мектеп медицинасы білім беру ұйымдарында, 
яғни тікелей мектептерде, балабақшаларда, 
шағын орталықтарда немесе басқа да білім 
беру ұйымдарындағы балаларға медицина-
лық қызмет көрсетуді көздейді.

Қорда атап өткендей, мектеп медицинасы-
ның мəні – білім беру ұйымдарындағы бала-
ларды қажетті медициналық қызметтермен 

қамтамасыз ету. Бұл жұмыс мектеп немесе 
балабақша орналасқан аумаққа қарасты ем-
хана жауапкершілігінде болады. Ол үшін мек-
тепте медицина қызметкерінің жабдықталған 
кабинеттері бар арнайы қызмет құрылады. 
Профилактикалық тексеру немесе вакцинация 
жүргізу үшін мектепке тиісті профильдегі дəрі-
герлер келеді. Мұндай іс-шаралар алдын-ала 
жоспарланады жəне ата-аналар олар туралы 
хабардар етіледі.

 Осылайша, мектеп медицинасы мектеп оқу-
шыларының денсаулық жағдайын үздіксіз ба-
қылауды қамтамасыз етуге жəне қажет болған 
жағдайда уақтылы алғашқы көмек көрсетуге 
мүмкіндік береді.

«Нұрлы Мед» медицина орталығы.
Сайрам ауданы, Қарабұлақ ауылы.

 Скрининг – бұл белгілі бір жастағы немесе 
санаттағы сау адамдарды профилактика-
лық медициналық тексеруден өткізу, қауіпті 
факторлар мен ауруларды ерте сатысында 
анықтау. 

Скринингтер белгілі бір ауруларға жəне белгілі 
бір жас топтарына өткізіледі. 

Аурулар: 
� Мінез-құлықтық тəуекел факторлары (30 

жастан бастап 70 жасқа дейінгі ерлер мен əйел-
дер). 

� Артериялық гипертонияны, жүректің ише-
миялық ауруын жəне қант диабеті (40 жастан 
бастап 70 жасқа дейінгі ерлер мен əйелдер). 

� Глаукома (40 жастан бастап 70 жастағы ер-
лер мен əйелдер). 

�  Жатыр мойны обыры (30-дан 70 жасқа 
дейінгі жəне одан да үлкен жастағы əйелдер). 

� Сүт безі обырын қатерлі ісігі (40-тан 70 жас-
қа дейінгі жəне одан да үлкен жастағы əйелдер). 

� Колоректалды обыр (50-ден 70 жасқа дейінгі 
жəне одан да үлкен жастағы ерлер мен əйелдер). 

� В жəне С вирустық гепатиттері (медицина 
қызметкерлері, жүкті əйелдер жəне тб.). 

� Ауыл тұрғындары үшін қосымша аурулар бо-
йынша скрининг жүргізіледі. 

Скринингтен өту үшін мекен жай бойынша 
тіркелген емханаға хабарласу керек. Ол үшін əр 
емханада скринингтік бөлмелер бар. 

Өзіңізбен бірге жеке куəлік болуы міндетті.

 Санжар КАРИМОВ,
Сайрам аудандық 

“Қарабұлақ” ауруханасының
профилактикалық 
бөлім меңгерушісі. 

Туркистон вилояти, Сайрам 
тумани, Қасимбек Датқа ову-
лидаги К. Тленшин номли ўрта 
мактабнинг 2002 йилги бити-
рувчилари бир оилага уй ҳадя 
қилишди. 

Тадбирга Сайрам туман мас-
лаҳати депутати Нуржан Байжа-
нов ҳамда тадбиркор Сихимбай 
Сағиндиқовлар ҳам ташриф 
буюришди.

Кўп болали оиланинг бундай 
қувончли лаҳзадаги туйғуларини 
сўз билан ифодалаб бўлмайди.

Кўзларидан қувонч ёшлари 
тўкилди.

Аллоҳ рози бўлсин!
Бу каби эзгу ишлар давом 

этса, элимизда муҳтожлар сони 
камаярди.

Нурали СУЛТАНОВ, 
Педагогик руҳий
 тузатиш хонаси

услубиятчиси. 

“Жанубий Қозоғистон” га-
зетасининг Туркистон бўлими 
номидан мен ҳам 10та қозоқ, 
ўзбек, рус тилларидаги ки-
тобларни кутубхонага тақдим 
этдим. Китоблар ичида адиб 
Қулбек Ергўбекнинг Долимжон 
Сайфуллаев ўзбек тилига тар-
жима қилган рисоласи ҳам 
бор. Мактаб директори Ҳамида 
Чолдонова ҳамда кутубхона 
мудираси Саида Зулфиқоро-
валар кўрсатилган ёрдам учун 
миннатдорчилик билдиришди. 
Атоқли адиб Мухтар Ауезов 
“Ҳар бир одамнинг энг яқин 
дўсти, ҳаётдаги ҳамроҳи китоб 
бўлмоғи керак” деган ҳикматли 
гапида олам-олам маъно му-
жассам.

Ш. МАДАЛИЕВ.
Тасвирда: тадбирдан лавҳа.

Муаллиф суратга олган.

• Бугун – Қариялар куни

• Меҳнат одами

• Китоб – маънавият чашмаси

Мен анча йиллардан буён 
ичбуруғ касаллигидан азият 
чекардим. Танишларим менга 
12-сонли шаҳар шифохона-
сида фаолият юритадиган 
гастроэнтеролог врач Ноди-
ра Раимжоновага учраши-
шимни айтишди. 

Нодира Икромжон қизи-
нинг саъй-ҳаракатлари билан 
ташҳис қўйилди ва ошқозон 
-ичакларимда яра борлиги 
аниқланди. Бу хасталикнинг 
номи – “крона” дейиларкан. Шу 
кундан бошлаб шифокорнинг 
тавсияси билан муолажаларни 
бошладим. 

Мана бугун, аввало Худо, 
қолаверса, малакали, ўз касби-
нинг моҳир устаси Нодира Ик-
ромжон қизи муолажалари ту-
файли дарддан фориғ бўлдим.

Тўғри ташҳис – давонинг 
бирламчи босқичи, деб бежиз 
айтилмаган экан. Мен фур-
сатдан фойдаланиб, инсон 
ҳаётига куч-қувват ато этувчи, 
ширин сўзлари билан дардим-
га даво улашган Нодира Раҳ-
матуллаевага миннатдорчилик 
билдираман. 

Раъно РАВШАНЖОН қизи. 
Сайрам даҳаси.

ЗИЁ УЛАШИБ...

Эски Иқон қишлоғидаги 1-сонли мактаб кутубхонасига Саврон туман ўзбек этнома-
даният бирлашмаси раиси Қурбонбой Ирисбеков 20дан зиёд нодир бадиий адабиёт-
ларни тақдим этди. 

ЭЗГУЛИК  ДАВОМ 
ЭТМОҚДА

ТИЛЛАРГА МУҲАББАТ � 
БОЛАЛАР БОҒЧАСИДАН

Тилга ҳурмат, меҳр-муҳаббат болалар боғчасидан бошланади. 
“Тил – миллат кўзгуси” мавзуида Қизилсув даҳасидаги “Назира 
она” болалар боғчасида ўтган тадбир фикримизнинг ҳаётийлигини 
яна бир бор исботлади.

ҚАРИСИ БОР УЙНИНГ...
Нуронийларимиз – жамиятимизнинг кўрки ва файзи. 

Илойим, улар ҳамиша бор бўлишсин... 
Шимкент шаҳрининг Сайрам даҳасида Совет Иттифоқи 

Қаҳрамони Бўтабой Содиқов номли маҳаллада истиқомат 
қилаётган меҳнат фахрийси, “Қозоғистон соғликни сақлаш 
аълочиси”, олий тоифали шифокор Мурод Гажиев жорий 
йили 84 ёшини қаршилади. 

ЖАННАТ ОНАЛАР ОЁҒИ ОСТИДАДИР

МЕКТЕП  МЕДИЦИНАСЫНА 
ҚАРЖЫЛАНДЫРУ  АРТЫП  КЕЛЕДІ

АУРУЛАРДЫҢ ҚАНДАЙ ТҮРЛЕРІН ЕРТЕ АНЫҚТАУ ҮШІН 
СКРИНИНГТЕР ЖҮРГІЗІЛЕДІ ЖӘНЕ ОҒАН 

ҚАНДАЙ ЖАС ТОПТАРЫ ЖАТАДЫ? 

ҚАДРДОНЛАР ҚАРОҒИДА, 
ЯҚИНЛАР АРДОҒИДА

• Газетхон миннатдорчилик билдиради

СИЗДАН  ШИФО  ТОПДИМ…

томонидан 2020 йил 21 апрелда 

рўйхатга олиниб, KZ34VPY00022503 
гувоҳнома берилган.

МАН ЗИ ЛИ МИЗ: 160023, Туркистон шаҳри, 
"Жаңа қала" кичик тумани, 
11-кўча, 26-бино, 3-қават. 

Те ле фон: 53-93-17. Те ле факс: 53-92-79. 
Бухгалтерия: 39-16-44. +7-747-701-50-55

Электрон почта: janubiy@inbox.ru

Туркистон, Кентов — Шомирза МАДАЛИЕВ. 8(72533) 2-40-07. 
Тўлебий — Баҳорой ДЎСМАТОВА. 8(72547) 6-07-16. 
Қазиғурт — Хуршид ҚЎЧҚОРОВ. +7-701-447-37-42.
Сайрам — Мухтабар УСМОНОВА.  +7-707-257-97-36.
Тулкибош — Мунира САЪДУЛЛАЕВА. +7-747-144-60-71.
Обуна, реклама ва эълонлар — Зокиржон МЎМИНЖОНОВ. +7-702-278-96-90

Масъул шахслар:

Ада ди – 13000 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
2601. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

2 октябрь – Ўқитувчилар куни

Шимкентдаги нуфузли илм 
даргоҳларидан бири, таълим 
соҳасида етакчи ўринларни 
эгаллаётган Собир Раҳимов 
номидаги 53-сонли мактаб-
нинг улкан жамоасига тажри-
бали, етук мутахассис Раушан 
Кундебаева раҳбарлик қил-
моқда. Директор етакчилиги-
да жамоа кўплаб ютуқларни 
қўлга киритиб, кўзга кўринган 
илм масканларига айланмоқ-
да. Айниқса, раҳбарнинг таъ-
лим ва тарбия йўналишлари-
даги ўринбосарлари Гулмира 
Ҳайитметова ва Гулнора Ми-
рюнусоваларнинг хизматла-
рини алоҳида таъкидлаб ўтиш 
жоиз. Жамоанинг жипслиги ва 
ҳамжиҳатлиги барқарорлиги-
да ҳам раҳбариятнинг ҳиссаси 
беқиёс. 

Қўлга қалам олиб, байрам 
баҳона менга таълим берган, 
ҳаётнинг пасту баландлари-
дан қоқилмай-суринмай ўтиш, 
яхшию ёмонни ажратишда са-
боқ берган муаллимларимни 
эсладим. Дарҳақиқат, дунёда 
инсонлар турли-туман касб-
ларда фаолият юритишади. 
Ҳар бир касбнинг ўз заҳмати, 
машаққати бисёр. Аммо ушбу 
касблар ичида шундайи бор-
ки, шараф ва эҳтиром, эъти-
роф эвазига тинимсиз ҳаёт, 
изланиш, заҳматли машаққат, 
фидойилик талаб этади. Бу – 
ўқитувчилик ва мураббийлик 
касбидир. Барча соҳаларнинг 
усталари, мутахассислари ўз 
касбларига меҳрлари туфай-
ли шаклланади. Ҳар бири-
мизга муаллим ҳарф ўргатиб, 
саводимизни чиқарган. Бугун 
ким қаерда, қайси соҳада 
ишламасин, қачонлардир мак-
табда ўқиган, ўқитувчилар 
тарбиясини олган. Илк бор 
мактабга борган кунни, қўлига 
қалам бериб, ёзишни, ҳижжа-
лаб ўқишни ўргатган ўқитув-
чисини эсламайдиган одам 
топилмаса керак. Бир синфда 
йигирма ё ўттиз ўқувчи бўлса, 
уларнинг табиати ҳам турфа. 
Барчасининг кўнглини овлаш, 
юрагига яқин олиб, ўз фарзан-
дидай таълим-тарбия бериш 
– улкан матонат талаб этади. 
Устоз-мураббийлар эса бу юк-
сак масъулият, жавобгарликни 
чуқур англашади.

Касбим тил, адабиёт би-
лан уйғунлиги сабаблими, 
мактабдаги фан ўқитувчила-
рини, айниқса, тил ва ада-
биёт фанидан дарс берган, 
маънавият, маданият сабоқ-
ларини онгимизга сингдириб, 

шеъриятга ошно, мутоалага 
ошуфта қилган Салимжон 
Ғаниевни тез-тез эслайман. 
Устоз – софдил, камтарин, 
маънавий бой, ахлоқан пок 
инсондир. У киши бор куч-
қуввати, ақл идроки, билими, 
қалб қўрию меҳрини шогирд-
ларига бахшида этган, талаб-
чан, изланувчан, ўз касбининг 
моҳир усталаридан. Унинг та-
лабчанлиги, темир интизоми 
ҳамон фаолиятида акс этади. 
Ўз соҳасида чарчоқ билмай 
суҳбатлашишига, тарихдан 
ҳам воқифлигига тан берасан. 
У фаолияти давомида юзлаб 
шогирдлар етиштирди, улар-
нинг ҳаётда оқ-қорани таниши, 
яхши-ёмонни ажратиши учун 
замин яратди. Шу ерда Абдул-
ла Авлонийнинг сатрларини 
келтирсам, “Ҳар бир миллат-
нинг саодати, давлатнинг тин-
чи ва роҳати ёшларнинг яхши 
тарбиясига боғлиқдир”. Демак, 
муаллимларнинг зиммасига 
жуда ҳам буюк масъулиятли 
вазифа юкланган. Бу ҳам 
бўлса, келажаги буюк давлат 
учун комил, ҳар томонлама 
етук ва баркамол, маънан ва 
ахлоқан пок, ватанпарвар ва 
инсонпарвар шахсларни тар-
биялаш вазифаси. Ҳа, ўқитув-
чилик жуда ҳам машаққатли, 
юксак сабр ва матонат талаб 
қиладиган касб, шу сабабли 
ҳам унинг ажру савоби бе-
қиёсдир. Салимжон ака ушбу 
муборак касбни виждонан 
адо этаётган, ёшларнинг таъ-
лим-тарбиясида салмоқли из 
қолдираётган, фидойиликнинг 
асл тимсолига айланган, Ус-
тоз деган буюк номни шараф 
билан адо этаётган инсонлар 
сирасидан. Унинг самарали 
меҳнатлари муносиб тақдир-
ланиб, фаолияти давомида 
кўплаб мукофотлар, ташак-
курномалар ва совға-салом-
лар соҳиби бўлди. Айниқса, 
Республика “Дўстлик” ҳамжа-
миятининг ўтаётган тадбир-
ларида унинг насиҳатлари, 
маслаҳатлари қўл келади. 
Тилимизга фидойилиги, жон-
куярлиги сабаб барчага бир-
дек ардоқли.

Бу сатрларим билан бошқа 
устоз-муаллимларимнинг ди-
лини оғритишдан йироқман. 
Уларнинг ҳам ўз ўрни, ўз мав-
қеи бор ҳаётимда. Илойим, 
тани жонлари соғ, умрлари 
узоқ бўлсин.

Узоқ йиллардан буён фао-
лият юритаётган, турли фан 
эгалари, айнан Салимжон 
Ғаниев шогирдларидан бўлган 
бир қатор ўқитувчиларни тил-
га олиб ўтсам, ўринли бўлар. 

“Элни маърифат асрайди”, 
дейди донишмандлар. Бу сўз-
лар нақадар пурмаъно ва сер-
мазмун. Эшитганда қалблар 
жунбушга келиб, кўнгиллар 
ёришиб кетади. Зеро, эсимиз-
ни таниган илк онларимиздан 
эътиборан, ана шу маърифат-
дан, маънавиятдан дарс бер-
ган устозларимизнинг сабоғи 
ҳаёт йўлимизда маёқ сингари 
порлаб туриши шубҳасиз. Уш-
бу маёқни маҳкам тутганча, 

шогирдларга таълим-тарбия 
бериб, Қозоғистонга муносиб 
авлод вакилларини етказиб 
беришда ўз ҳиссаси, ўз ўрни-
га эга устозлардан Моҳида 
Аҳмедова, Феруза Ниёзқу-
лова, Нилуфар Ниёзқулова, 
Гулмира Алиқулова ва Дил-

бар Зиёматова каби кўплаб 
мураббийларнинг жамоада 
обрў-эътибори, эҳтироми иб-
ратли. Ҳар бирига алоҳида 
таъриф бериш шартмас, улар-
нинг ҳаётдаги мақсад-мезони 
бир. Ватанига содиқ ватанпар-
варларни, олиҳиммат, етук, 
баркамол инсонларни камол-
га етказиш. Устоз деган буюк 
номга муносиб яшаш. 

Ўз фанидан таълим бераёт-
ган ўқитувчилар фаолияти 
давомида кўплаб шогирд-
ларни етиштириб, шу кунгача 
ҳормай-толмай меҳнат қилиш-
моқда. Ўз устида тинимсиз из-
ланишлари, тартиб-интизоми, 
яратувчанликка мос феъл-
атвори, таълим соҳасидаги 
янги технологияларни зудлик 
билан ўзлаштириб олишлари 
туфайли мактаб жамоаси ичи-
да ажралиб туришади. 

Бурҳонуддин ал Марғино-
ний шундай ҳикоя қиладилар. 
“Бир куни Бухоронинг олим-
ларидан бири илм даргоҳида 
шогирдларига дарс бериб 
ўтираркан, сабоқ асносида 
гоҳ-гоҳ ўринларидан туриб, 
сўнг яна қайта ўтирарди. Бу 
ҳол бир неча бор қайтарил-
гандан сўнг, шогирдлари бу-
нинг сабабини сўрашди. У зот: 
“Устозимнинг кичик ёшли ўғли 
болалар билан кўчада ўйнаб 
юрибди, гоҳида эшик олдига 
келяпти, ҳар келганида усто-
зимга бўлган ҳурматим ўла-
роқ ўрнимдан туряпман”, деб 
жавоб берибди”. Бу гаплар 
бугунги авлод вакилларига 
балким ғалатироқ туюлар, 
лекин олимлик мақомига ет-
ган инсон ўз устозининг ҳали 
эсини танимаган фарзандини 
кўрганда ҳам устозга ҳурмат 
сифатида ўринларидан ту-
ряпти. 

Мақоламизнинг мухтасари-
да барча устозлар ни, ҳаётини 
шогирд камоли учун бахшида 
қилган буюк инсонларни кас-
бий байрами билан қутлар 
эканмиз, уларга узоқ умр, тани 
соғлик, ижодларига муваффа-
қият тилаб қоламиз. 

Байрам муборак бўлсин!

Шаҳноза УСМОНОВА.

УСТОЗЛАР – КЕЛАЖАК 
БУНЁДКОРЛАРИ

Дунёда шундай касб эгалари борки, уларсиз ҳаётимиз-
ни тасаввур қилиш қийин. Ким бўлмайлик, қайси соҳада 
ишламайлик, барчамизга муаллимлар таълим ва тарбия 
беради. 

Қозоғистонда ўқитувчиларга ҳурмат, уларнинг нуфу-
зини ошириш борасидаги тадбирларнинг пировард мақ-
сади, юртимизда илм-фан, таълим-тарбия соҳаларини 
ривожлантириш, тараққиётимиз учун зарур заковатли 
авлодни тарбиялашга қаратилган. 

Устоз-муаллимлар байрами арафасида биринчи ўқитув-
чим Дилмира Ҳайитметова (тасвирда), ўзбек тили ва адабиё-
тидан таълим берган жонкуяр устозим Маҳзуна Хонназарова, 
шеърият бобида сабоқ берган Эркиной Султонова, Раъно 
Носирова, ҳамкасб-устозим Наргиза Ҳожиметова ҳамда 
барча мактаб ўқитувчи ларига миннатдорчилик билдираман. 
Буюк Алишер Навоий бобомиз айтганларидек, дунёнинг бор 
ганжи, хазинаси билан устознинг ранж чекиб қилган олижа-
ноб меҳнати ҳақини адо этиб бўлмайди. 

Муҳриддин МИРЗАЕВ,
Ю. Гагарин номли ўрта мактаб ўқитувчиси.

Сайрам тумани.

ИЛМ ВА ОДОБ 
– САОДАТ 

КАЛИТИДИР
Менга илк бор ҳарф ўр-

гатиб, илм оламининг энг 
машаққатли сўқмоғидан қў-
лимдан тутиб, равон йўлга 
олиб чиққан устозим Машҳу-
ра Абдираззоқовага миннат-
дорчилик билдираман. Сиз-
нинг ҳаётда тутган ўрнингиз 
биз, ёшларга ибратдир, азиз 
устозим.

Менинг дефектолог-устозим, 
бувижоним Гулбаҳром Қўшоқо-
ва ҳам тўғри талаффуз ҳамда 
дарсларни ўргатиб, нутқимиз ра-
вон бўлишига ёрдам берди, сиз-
дан ҳам чексиз миннатдорман.

Уйдаги устозим – онажоним 
Шаҳноза Абдукарим қизи дарс-
ларни пухта ўрганишимга ёрдам 
берди.

Ҳаёт сабоқларини, дастурлаш 
соҳасининг турфа қирралари, 
касб-ҳунар сирларини эса отам 
Элёр Равшанбек ўғли ўргат-
моқда. Мен атрофимдаги барча 
яқин инсонларимдан бениҳоя 
миннатдорман.

Ҳаётимга маъно берган, илм 
ва одобни ўргатган устозларим, 
сизларни касб байрамингиз би-
лан чин дилимдан қутлайман. 
Машаққ атли ишларингизда му-
ваффақиятлар тилаб қоламан.

Нурмуҳаммад 
РАВШАНБЕКОВ,

77- сонли «Турон» умумий 
ўрта мактаби ўқувчиси.

Сайрам тумани.

Туркистон шаҳридаги би-
лим юртидаги ўқиш даврини 
энтикиш билан эслайди. Заҳ-
маткаш устози Ўринбосар 
Нурматовнинг ўгитлари тала-
банинг дунёқарашини кенгай-
тирди, панд-насиҳатлари бир 
умрга қалбига муҳрланди.

Турсуной опа 1971 йили 
Низомий номидаги Тошкент 
давлат педагогика институ-
тининг сиртқи бўлимини та-
момлади. 1964 йили у Сайрам 
туман Кенгашининг депутати 
этиб сайланди. 1965 йили эса 
ўқитувчи Раимбек Ёқуббеков 
билан оила қургач, “Пахтакор” 
мактабига ишга ўтди. Янги 
даргоҳда 8 йил бошланғич, 28 
йил юқори синф ўқувчиларига 
дарс берди.

Муаллима ушбу жамоада 
Ниёзқул Ходиматов, Ботирхон 
Йўлдошев, Ҳакимшиқ Тўй-
чиев, Сидиқмат Ҳайитматов 
каби раҳбарлар билан бирга 
меҳнат қилганини завқ билан 
эслайди.

У 1992 йили фахрий ҳор-
диққа чиқди.

Умр йўлдоши Райимбек 
Ёқуббеков том маънода зиё-
ли, маориф фидойиси ва жон-

куяри эди. Улар 6 фарзандни 
тарбиялаб, вояга етказишди. 
Устозларнинг фарзандлари 
ва келинлари ҳам таълим 
соҳасида меҳнат қилишмоқ-
да. Раимбек ака 2013 йили 
оламдан ўтди. Бугунги кунда 
Турсуной опа қобил фарзанд-
лари, шунингдек, 22 невара 
ва 16 эваранинг даврасида 
кексалик гаштини суриб, умр-
гузаронлик қилмоқда.

Саъдулла ЗИЁМАТОВ, 
ўқувчиси:
– Турсуной опа ҳақида қан-

ча гапирсак оз. Менинг би-
ринчи устозим. Ҳали-ҳануз 
ёдимда – 1965 йили етаклаб, 
мактабга олиб келган. Қалам 
ушлатган, ҳарф танитган. 
Унинг турмуш ўртоғи, тоғам 
Райимбек аканинг жойлари 
жаннатда бўлсин. Меҳрибон 
инсон, билимдон устоз Тур-
суной опани касб байрами 
билан табриклайман. 

Сайидазимхон ЭРАЛИЕВ, 
ўқувчиси: 
– Онамдай меҳрибон усто-

зим. Турсуной опадан бирор 
марта дил оғритадиган сўз 

эшитмадик. Ҳамиша боши-
мизни силаган. Оқкўнгил, 
меҳрибон устоз. Билмага-
нимизни ўргатди, ҳамиша 
яхшиликларни раво кўрарди. 
Райимбек ака ҳам тарих фа-
нини чуқур ўргатган. Ўзим 
кўп йиллар “Сайрам” жамоа 
хўжалиги раиси бўлиб ишла-
дим. Мана шу даражага ети-
шимда устозларимнинг ўрни 
беқиёс. 

Озода ХОЛМАТОВА, 
ўқувчиси:
– Севимли устозимиз Тур-

суной опани маънавиятимиз-
ни, дунёқарашимизни шакл-
лантирувчи, тарбия берган 
шахс сифатида ҳамиша эъ-
зозлаймиз. Дунёда ҳар бир 
касбнинг ўз ўрни, аҳамияти 
бор. Лекин одамзод туғили-
боқ ўргатувчига, устозга 
эҳтиёж сезади. Не-не даҳо-
ларнинг ҳам устози бўлган. 
Шу боис уларни бебаҳо касб 
эгалари,  дея шарафлаймиз. 
Касб байрамингиз ва қутлуғ 
ёшингиз муборак бўлсин, 
азиз устоз!

Дилбар ЗИЁМАТОВА.

Ўқитувчи – фидойи-
ликнинг ёрқин тимсоли. 
Касблар ичра энг хайр-
лиси – илм ўргатиш. Шу-
нинг учун ҳам шогирдлар 
муваффақиятида устоз-
ларнинг заковати, чеккан 
заҳмати, қолаверса, азиз 
умри яширинган, деб бе-
жиз айтишмаган.

Зиёмат Ҳусанов номли 
мактабдан нафақага чиқ-
қан фахрий ўқитувчи Тур-
суной Эргашева жорий 
йилда 80 ёшини нишонла-
ди. Болалиги Улуғ Ватан 
уруши ва уруш асорат-
ларини бартараф этиш 
даврига тўғри келди. Ота-
сидан эрта етим қолиб, 
онаси ва икки эгачиси ёр-
дамида вояга етди. Тур-
кистон шаҳридаги ўқи-
тувчилар билим юртини 
тамомлаб, Сайрам қиш-
лоғидаги 3-сонли мактаб-
интернатда меҳнат фао-
лиятини бошлаган.

Ме³ридарё устоз
Иш юзасидан мактабга, ўзим таълим олган билим даргоҳига тез-тез бориб тура-

ман. Ҳар сафар мактаб ҳовлисида болаликнинг бебош, янги ҳаётга иштиёқ билан 
боқувчи нигоҳларини аланг-жаланг қилганча устозларини излаётган, бижирлаганча 
адоғи йўқ сўзларидан ўзлари ҳам сармаст жажжи ўқувчиларни кўрсам, қалбим бир 
энтикиб олади. Эҳ-ҳе, булар қачон катта бўлади, қандай инсон бўлишаркин... улар-
нинг баркамол инсон сифатида шаклланишида, етук мутахассис, Ватанига содиқ 
ўғил-қиз бўлиб ўсишида устозларининг заҳматли меҳнатлари, уйқусиз тунлари, чек-
сиз фидойилиги кўз ўнгимда гавдаланаверади. Минг таъзим сизга, Устозлар!

МИЛЛАТ ТАРБИЯСИНИНГ 
БУНЁДКОРЛАРИ


